NAFARROAKO PARLAMENTUKO

ALDIZKARI OFIZIALA

X. legegintzaldia Irufia, 2022ko ekainaren 3a 73. ZK.

AURKIBIDEA

E SAILA:

Interpelazioak, mozioak eta adierazpen politikoak:

—Interpelazioa, Nafarroan adimen artifizialaren oraina eta etorkizunaren arloko politika publikoei buruzkoa.
Maria Roncesvalles Solana Arana andreak aurkeztu du (3. or.).

—DMozioa. Horren bidez, Nafarroako Gobernua premiatzen da Gobernu Kontseiluan erabaki dezan “Bakea
eta Askatasuna Sahara Mendebaldean” taldeartekoen XXVI. Konferentzian onetsitako adierazpena babes-
tea. Navarra Suma, Geroa Bai eta EH Bildu Nafarroa talde parlamentarioek, Podemos-Ahal Dugu foru
parlamentarien elkarteak eta Izquierda-Ezkerra talde parlamentario mistoak aurkeztu dute (4. or.).

—NMozioa. Horren bidez, Espainiako Gobernua premiatzen da Osasunaren Lurralde arteko Batzordean onets
dezan Lyme gaixotasuna nahitaez aitortzeko gaixotasuna dela. Nafarroako Alderdi Sozialista, Geroa Bai
eta EH Bildu Nafarroa talde parlamentarioek, Nafarroako Podemos-Ahal Dugu foru parlamentarien elkar-
teak eta Izquierda-Ezkerra talde parlamentario mistoak aurkeztu dute (6. or.).

—Erabakia. Horren bidez, Nafarroako Gobernua premiatzen da txosten bat eman dezan, kalkulatze eta
birdimentsionatze aldera Landa Garapeneko eta Ingurumeneko Departamentuak proiektuak ebaluatzeko
beharko dituen langile eta baliabide material egokiak. Landa Garapeneko eta Ingurumeneko Batzordeak
onetsia (7. or.).

F SAILA:

Galderak:

—~QGaldera, Osasunbidea-Nafarroako Osasun Zerbitzuaren jardueren memorietan jasotako medikuntzako
espezialisten gaineko datuei buruzkoa. Domingo Gonzéalez Martinez jaunak egin du (8. or.).

—Galdera, emakume lesbiana, bisexual eta transexualentzat osasunari eta sexu- eta ugalketa-eskubideei
buruzko gida bat prestatzeari buruzkoa. Patricia Perales Hurtado andreak egin du (9. or.).

—~Qaldera, Gobernu Irekiaren web orrian Kontu-hartze Orokorraren txostenak argitaratzeari buruzkoa. José
Luis Sanchez de Munidin Lacasia jaunak egin du (9. or.).

—~Qaldera, Eliza Katolikoak bidegabeki immatrikulatutako ondarea aldezteko toki entitateek duten informa-
zio-eskubideari buruzkoa. Mikel Buil Garcia jaunak egin du (10. or.).

G SAILA:

txostenak, deialdiak eta Parlamentuko informazioa:

—Nafarroako Enpresa Korporazio Publikoa, S.M. izeneko sozietateko Administrazio Kontseilurako Nafa-
rroako Parlamentuak izendatu beharreko hiru kideak hautatzea (11. or.).

—Nafarroako Parlamentuak izendatzekoak diren Nafarroako Kutxa Fundazioaren Patronatuko bost kideak
hautatzea. Hautagaiak aldarrikatzea (12. or.).

—Deialdia, hautaproben bidez Nafarroako Parlamentuaren zerbitzuko sistema informatikoetako erdi maila-
ko teknikarien bi zerrenda osatzekoa: bata, Parlamentuko funtzionarioen prestakuntzarako; eta bestea, aldi
baterako administrazio-kontrataziorako (13. or.).

—17/2022 ebazpena, 2022ko maiatzaren 30ekoa, Nafarroako Arartekoak emana, urtebeteko prestakuntza-
beka baten deialdirako oinarriak onesten dituena, euskararen ezagutzaren baldintzarekin, Zuzenbideko
gradua dutenentzat, Nafarroako Arartekoan aritzeko (22. or.).

E saila:

INTERPELAZIOAK, MOZIOAK ETA ADIERAZPEN POLITIKOAK

Interpelazioa, Nafarroan adimen artifizialaren oraina eta etorkizunaren

arloko politika publikoei buruzkoa.

MARIA RONCESVALLES SOLANA ARANA ANDREAK AURKEZTU DU

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maria Roncesvalles
Solana Arana andreak aurkezturiko interpelazioa,
Nafarroan adimen artifizialaren oraina eta etorki-
zunaren arloko politika publikoei buruzkoa (10-
22/ITP-00018).

2. Interpelazio hori Osoko Bilkuran izapide-
tzea.

3. Nafarroako Parlamentuko Aldizkari Ofiziale-
an argitara dadin agintzea.

Irufiean, 2022ko maiatzaren 30ean

Lehendakaria: Unai Hualde Iglesias

INTERPELAZIOAREN TESTUA

Geroa Bai talde parlamentarioko foru parla-
mentari Maria Solana Arana andreak, Legebil-
tzarreko Erregelamenduan ezarritakoaren babe-
sean, honako interpelazio hau aurkezten du,
Unibertsitateko, Berrikuntzako eta Eraldaketa

Digitaleko kontseilariak Osoko Bilkuran ahoz eran-
tzun dezan:

Geroa Baik 2019ko hauteskunde-programan
jasotzen zuen Nafarroan sortzea Adimen Artifizia-
laren Zentro bat, publikoa, punta-puntakoa eta ai-
tzindaria. Orduantxe ohartarazten genuen bezala,
gure erkidegoan arloko onenak ditugu, eta jakin
behar dugu indargune hori baliatzen gaur egungo
une erabakigarrian.

Hiru urte iraganik, pandemia baten ondoren
eta eraldaketa prozesu betean —gizartea ekolo-
gia, ekonomia, energia, arlo digitala...— uste dugu
unea dela, baldin eta hainbatetan adierazi dugun
bezala garai aldaketa baten aurrean bagaude,
agenda politikoan adimen artifiziala bezalako gai
erabakigarria sartzeko.

Horregatik guztiagatik, Unibertsitateko,
Berrikuntzako eta Eraldaketa Digitaleko kontseilari
interpelazioa aurkezten diogu Nafarroan adimen
artifizialaren oraina eta etorkizunaren arloko politi-
ka publikoei buruz.

Iruhean, 2022ko maiatzaren 26an

Foru parlamentaria: Maria Roncesvalles Sola-
na Arana

Mozioa. Horren bidez, Nafarroako Gobernua premiatzen da Gobernu
Kontseiluan erabaki dezan “Bakea eta Askatasuna Sahara Mendebal-
dean” taldeartekoen XXVI. Konferentzian onetsitako adierazpena

babestea.

NAVARRA SUMA, GEROA BAl ETA EH BILDU NAFARROA TALDE PARLAMENTARIOEK,
PODEMOS-AHAL DUGU FORU PARLAMENTARIEN ELKARTEAK ETA IZQUIERDA-EZKERRA
TALDE PARLAMENTARIO MISTOAK AURKEZTU DUTE

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. lzapidetzeko onartzea Navarra Suma,
Geroa Bai eta EH Bildu Nafarroa talde parlamen-
tarioek, Podemos-Ahal Dugu foru parlamentarien
elkarteak eta Izquierda-Ezkerra talde parlamenta-
rio mistoak aurkezturiko mozioa, zeinaren bidez
Nafarroako Gobernua premiatzen baita Gobernu
Kontseiluan erabaki dezan “Bakea eta Askatasu-
na Sahara Mendebaldean” taldeartekoen XXVI.
Konferentzian onetsitako adierazpena babestea
(10-22/MOC-00052).

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2022ko maiatzaren 30ean

Lehendakaria: Unai Hualde Iglesias

MOZIOAREN TESTUA

Behean sinatzen duten talde parlamentarioek
eta foru parlamentarien elkarteak, Legebiltzarreko
Erregelamenduan ezarritakoaren babesean,
honako mozio hau aurkezten dute, Legebil-
tzarreko Osoko Bilkuran eztabaidatzeko:

2022Ko maiatzaren 6 eta 7an Errioxako Parla-
mentuaren egoitzan, Logrofion, Bakea eta Aska-
tasuna Sahara Mendebaldean taldeartekoen
XXVI. Konferentzia bildu zen, Espainiako autono-
mia erkidegoetako parlamentuen izenean.

Konferentziak berritu egin zuen Saharako
herriaren askatasunezko etorkizunarekiko konpro-
misoa eta adierazi zuen oso garrantzitsuak izan
direla parlamentuen taldeartekoen iraganeko
konferentzietan lortutako akordioak, eta berretsi
egin zituen 1992an Palman egindako konferen-
tziaren ondotik onetsiriko ondoz ondoko adieraz-
penak, zeinetan, besteak beste, aldarrikapen argi

eta garbia egiten baitzen, Nazio Batuen ebazpe-
netan eta nazioarteko zuzenbidearekiko errespe-
turik handienean oinarrituta, Saharako herriak
erreferendum bidez bere autodeterminaziorako
daukan eskubide zilegiaren alde, duela zenbait
hamarkadatatik dirauen deskolonizazio-prozesua-
ren azken urrats gisa. Konferentziak bere des-
adostasuna adierazi zuen Sahara Mendebaldea
dela-eta Espainiako Gobernuko lehendakariak
egindako aldaketa erradikal eta historikoarekiko.

Berriz ere adierazi zuen Fronte Polisarioa dela
Saharako herriaren ordezkari zilegi bakarra, Nazio
Batuek eta nazioarteko erkidegoak onartu duten
bezala. Berriro salatu zuen Marokoren presentzia
Sahara Mendebaldean legez kanpokoa dela eta
ezin duela ondorio juridiko edo politikorik izan
Saharako herriak duen autodeterminazio eta
independentziarako eskubidearen kaltetan.

Adierazi zuen oraindik ere oso beharrezkoa
dela parlamentu-misioek lanean jarraitzea,
egiaztatze aldera lurralde okupatuetako sahara-
rren adierazpen-, bilera-, elkarte- eta manifesta-
zio-eskubideen aurkako urraketa larriak, eta eska-
tzea Nazio Batuen ebazpenak bete daitezela eta
giza eskubideak errespeta daitezela.

Europar Batasunaren eta Marokoren arteko
akordioari dagokionez, adierazi zuen berri garran-
tzitsu dela eta urrats handi gisa jaso dela Luxen-
burgon den Europako Batasuneko Justizia Auzite-
giaren epaia, zeinaren arabera “Marokoko
Erresumak Sahara Mendebaldearen gainean
subiranotasuna izatea ez baitago aitortuta ez
Europar Batasunaren aldetik, ez bertako kide
diren estatuen aldetik ez eta, oro har, Nazio
Batuen Erakundearen aldetik ere”. Horregatik
beharrezkotzat jo zuen Espainiak eta Europar
Batasunak negoziazioa hastea Fronte Polisarioa-
rekin, bidezko diren harreman ekonomiko eta
merkataritzakoak ezartze aldera.

Halaber, Konferentziak bere estimua eta elkar-
tasuna helarazi zien Gdim lIzik-eko presoei, zigor
bidegabeak jaso baitzituzten bermerik gabeko
prozesu legez kanpoko batean, eta eskatu zuen
berehala aska ditzaten eta familiei lagundi zien

justiziaren eta askatasunaren alde daramaten
borrokan.

Mozio hau sinatzen dugun taldeok, egoera
berriaren larritasunaz jakitun, joan den martxoan
Espainiako Gobernuko lehendakariak Sahara
Mendebaldeari dagokienez agertutako aldaketa-
ren ondotik sortu baita, zinez uste dugu, Konferen-
tziaren planteamenduen ildotik,erakunde guztiek
jardun behar dutela sahararrek askatasunerantz
jorratzen duten bidea babesteko.

Hori guztia dela-eta, honako erabaki proposa-
men hau aurkezten da:

Nafarroako Parlamentuak Nafarroako Gober-
nua premiatzen du, Gobernu Kontseiluan erabaki
dezan “Bakea eta Askatasuna Sahara Mendebal-
dean” taldeartekoen XXVI. Konferentzian one-
tsitako adierazpena babestea, honela:

Erabakitzea, eskaera-mailarik gorenean, hona-
koa:

¢ Adieraztea Sahara Mendebaldea nazioarteko
zuzenbidearen mende dagoen lurralde autonomo
bat dela, sekula ere ez dena Marokoko Erresuma-
ren parte izan eta, hartara, haren okupazio ilegala
amai dadin eta Saharako herriak autodeterminazio
eskubidea balia dezan exigitzen du.

e Erreferentziatzat jotzen jarraitzea Auzitegi
Nazionalaren autoa, zeinaren bidez Espainia de
iure Sahara Mendebaldearen “potentzia adminis-
tratiboa” dela adierazten baitu.

* Marokoko Erresumari exigitzea saharar preso
politiko eta kontzientziakoak berehala aska ditzan,
eta giza eskubideen urraketak amai daitezen
berak kontrolatzen dituen espetxeetan, presoen
osotasun fisiko eta psikikoa bermatuz. Halaber,
familiei elkartasuna helaraztea. Era berean, salatu
egiten ditugu lurralde okupatuetako sahararren
giza eskubideen urraketa.

* Nazio Batuak premiatzea luzamendutan ibili
gabe susta dezaten Sahara Mendebaldeko gataz-
karen konponbide iraunkor eta bidezkoa, zeina
Saharako herriaren autodeterminaziorako eskubi-
dea gauzatzetik helduko baita. Eta Genevan den
NBEko Giza Eskubideen Kontseilua premiatzea,
giza eskubideen errelatore bat izenda dezan
Sahara Mendebalderako.

e Salatzen jarraitzea Marokoko Gobernuak
Mendebaldeko natur baliabideen espoliazioa egi-
tea, epaiak epai, eta zonaldean ari diren enpresei
exigitzea nazioarteko zuzenbidea eta saharar
populazioaren eskubideak errespeta ditzatela,
interesdunak (enpresak eta herrialdeak) premiatuz

Saharako herriaren ordezkari zilegiekin (Fronte
Polisarioa) negoziazioak edukitzera.

* Berriro adieraztea Sahara Mendebaldean bizi
den egoera larria ikusita, MINURSOk Sahara
Mendebaldean dauzkan eginkizunak zabaldu
behar dituela. Hortaz, Nazio Batuak premiatzen
ditugu Misioari ahalmena eman diezaion sahara-
rren giza eskubideak zaintzeko eta babesteko
lurralde okupatuetan.

* Europar Batasunari berriz ere exigitzea Maro-
koko Erresumarekiko Lehentasunezko Akordioan
giza eskubideak errespetatzeari dagokionez eza-
rritako klausula betearaz dezan.

» Saharar Emakumeen Batasun Nazionalareki-
ko gure lankidetza politikoa indartzea, haiek erre-
fuxiatuen kanpalekuetan betetzen duten zeregin
oinarrizko eta erabakigarria dela-eta. Eta, aldi
berean, dei egitea haien ikusezintasun-egoeraren-
gatik, giza eskubideen urraketaren biktima baitira.
Aipamen berezia egin beharra dago Sultana Jaya-
ri buruz.

e _Erakunde publikoak premiatzea laguntza
solidario eta humanitarioa areagotu eta ematen
jarrai dezaten, hala Tindufeko kanpalekuetako
errefuxiatuei nola lurralde okupatuetako sahara-
rrei.

Espainiak Mendebaldeko Saharako egoeran
daukan erantzukizun historikoaz eta politikoaz
jabetuta, Espainiako Gobernuari berriz ere dei egi-
tea, honako hau egiteko:

— Marokoko Erresumari exigitzea Sahara Men-
debaldeko lurralde okupatuetan giza eskubideak
zorrotz errespetatzeko eta sahararrek pairatzen
dituzten eskubide-urraketak bukatzeko. Eta hala-
ber premiatzen du tinko lan egin dezan Nazio
Batuen eta Europar Batasunaren barruan,
MINURSOren eginkizunak heda daitezen Mende-
baldeko Saharan giza eskubideak betetzen direla
zaintzera eta haiek babestera.

— Aurrerabidea egitea Fronte Polisarioaren
Espainiako Ordezkaritzari estatus diplomatikoa
emateko sahararren ordezkari zilegi bakar gisa,
Nazio Batuen Erakundeak aitortzen duen moduan.

— Areagotu dadin saharar herriarekiko lankide-
tza eta harentzako laguntza humanitarioa, bai
errefuxiatu-eremuetan bai lurralde askatuetan,
kezkaz egiaztatu baitu Lankidetzarako Espainiako
Agentziak bere ekarpenak murriztu egin dituela
azken urteotan. Bai eta Europak Mendebaldeko
Saharara bideratutako funtsak areagotu daitezen
ere.

Azkenik, gizartearen papera dela-eta, honako
hau adieraztea:

-Hedabideak premiatzen ditugu gizarteak ema-
ten dion garrantzi bera eman diezaioten Saharako
gatazkari. Eta Saharako herriaren kausarekiko
pertsona solidarioei dei egiten diegu Sahara Men-
debaldearen egoeraren berri eman dezaten eta
sala dezaten sare sozialen bitartez.

— Arlo unibertsitario, judizial eta politiko-admi-
nistratiboak premiatzen ditugu, lanean jarrai deza-
ten argitze aldera Sahara Mendebaldean gerta-
tzen diren giza-eskubideen aurkako jarduketak.

— Bereziki Cervantes Institutua premiatzen
dugu, indartu ditzan lotura kulturalak eta espainiar
hizkuntzaren hedapena, Sahara Mendebaldeko
bigarrena baita, errefuxiatuen kanpalekuetan
presentzia edukiz.

— Eskerrak ematen dizkiegu egunero-egunero
saharar herriarekiko adiskidetasunean diharduten
elkarte, federazio eta kolektibo solidario eta sozia-
lei, helburu bakarra izanik askatasunezko etorki-
zuna lortzea herri anaiarentzat.

— Aitortu egiten dugu haurrei harrera egiteko
"Oporrak bakean" programaren eta “Madrasa”
proiektuaren funtsezko garrantzia, saharar familie-
kiko maitasun- eta hurbiltasun-harremanen eta
solidaritatearen erakusgarririk behinena izaki.

Irunean, 2022ko maiatzaren 26

Foru parlamentariak: Javier Garcia Jiménez,
Isabel Aranburu Bergua, Patricia Perales Hurtado,
Ainhoa Aznéarez lgarza eta Marisa de Simdn
Caballero

Mozioa. Horren bidez, Espainiako Gobernua premiatzen da Osasunaren
Lurralde arteko Batzordean onets dezan Lyme gaixotasuna nahitaez

aitortzeko gaixotasuna dela.

NAFARROAKO ALDERDI SOZIALISTA, GEROA BAI ETA EH BILDU NAFARROA TALDE PARLA-
MENTARIOEK, NAFARROAKO PODEMOS-AHAL DUGU FORU PARLAMENTARIEN ELKARTE-
AK ETA IZQUIERDA-EZKERRA TALDE PARLAMENTARIO MISTOAK AURKEZTU DUTE

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. Izapidetzeko onartzea Nafarroako Alderdi
Sozialista, Geroa Bai eta EH Bildu Nafarroa talde
parlamentarioek, Nafarroako Podemos-Ahal Dugu
foru parlamentarien elkarteak eta Izquierda-Ezke-
rra talde parlamentario mistoak aurkezturiko
mozioa, zeinaren bidez Espainiako Gobernua
premiatzen baita Osasunaren Lurralde arteko Ba-
tzordean onets dezan Lyme gaixotasuna nahitaez
aitortzeko gaixotasuna dela (10-22/MOC-00053).

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osasun Batzordean izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2022ko maiatzaren 30ean

Lehendakaria: Unai Hualde Iglesias

MOZIOAREN TESTUA

Behean sinatzen duten talde parlamentarioek,
Legebiltzarreko Erregelamenduan ezarritakoaren
babesean, honako mozio hau aurkezten dute,
Osasun Batzordean eztabaidatu eta bozkatzeko.

Lyme gaixotasun kronikoa diagnostikatzen oso
zaila den gaitz bat da, eragiten dituen sintomen
aniztasuna dela-eta, eta neke kronikoarekin, fibro-
mialgiarekin, ELArekin edota autismoarekin ere
nahastu daiteke. Horregatik ezagutzen da “imita-
tzaile handia” izenarekin.

Osasun publikoak gaixotasuna onartzen du
jasota dagoenean pazienteak akain baten edo
beste artropodoren baten ziztada izan duela,
baina bestela, ez, eta hori kalbario bat da kaltetu-
tako pertsonentzat, iragan urrian Parlamentuan
izandako lan-bilkuran kontatu ziguten moduan.

Pertsona horiek osasungintza pribatura jo
behar izaten dute urteak pasa ondoren gaitz neu-
rologikoekin, ikusmen arazoekin, azaleko arazoe-
kin edota buruko minekin, besteak beste, eta han

aurkitzen dute Lyme gaixotasunean positibo ema-
ten dutela, gizarte segurantzak onartzen ez badu
ere. Ondorioz, hori jasan ahal dutenak Santande-
rrera, Madrilera edota Bruselara ere joan behar
izaten dute, tratamendua modu pribatuan jaso-
tzera.

Horretaz gain, benetako gurutz-bidea egin
behar izaten dute osasungintza publikoan; izan
ere, gaixotasun horrek eragiten dituen askotariko
gaitzen ondorioz, barne-medikuntzako mediku eta
espezialista desberdinek artatu behar izaten dituz-
te, baina elkarren arteko loturarik gabeko gaitzak
balira bezala tratatzen dituzte, ez baitira hartzen
gaixotasun beraren agerpen gisa.

Estatu Batuetan onartuta dago Lyme gaixota-
suna eta urtean 350.000 kasu detektatzen dira.
Europako Parlamentuak ere 2018an onartu zuen
eta, animalietatik pertsonetara transmititzen diren
gaixotasunetatik garrantzitsuena dela azpimarra-
tzeaz gain, 0so azkar zabaltzen ari dela ohartarazi
zuen.

Ebazpen proposamena

Horregatik guztiagatik, Nafarroako Parlamen-
tuak honako hau dio:

1. Espainiako Gobernua premiatzen du Osasu-
naren Lurralde arteko Batzordean onets dezan

Lyme gaixotasuna nahitaez aitortzeko gaixotasu-
na dela.

2. Nafarroako Gobernua eta zehazki Osasun
Departamentua premiatzen du diziplina anitzeko
erreferentzia-unitate bat sor dezan gaixotasun hori
ikertzeko.

3. Nafarroako Gobernua eta zehazki Osasun
Departamentua premiatzen du beharrezkoak diren
neurriak har ditzan Lyme gaixotasuna modu fida-
garrian diagnostikatu eta tratatzeko, eta, halaber,
Lyme gaixotasunerako eta harekin batera ager-
tzen diren infekzioetarako erreferentzia-unitate bat
sor dezan.

4. Nafarroako Gobernua eta zehazki Osasun
Departamentua premiatzen du berariazko
prestakuntza-ikastaroak antola ditzan osasun
langileentzat, Lyme gaixotasunean esperientzia
frogatua duten pertsonek eman beharko dituzte-
nak.

5. Nafarroako Gobernua eta zehazki Osasun
Departamentua premiatzen du gaixoen erregistro
bat sor dezan Nafarroarako.

Iruhean, 2022ko maiatzaren 26an

Foru parlamentariak: Foru parlamentariak:
Patricia Fanlo, Ana Ansa, txomin Gonzalez, Mikel
Buil eta Marisa de Simén

Erabakia. Horren bidez, Nafarroako Gobernua premiatzen da txosten bat
eman dezan, kalkulatze eta birdimentsionatze aldera Landa Garapene-
ko eta Ingurumeneko Departamentuak proiektuak ebaluatzeko behar-
ko dituen langile eta baliabide material egokiak.

LANDA GARAPENEKO ETA INGURUMENEKO BATZORDEAK ONETSIA

Nafarroako Parlamentuko Landa Garapeneko
eta Ingurumeneko Batzordeak, 2022ko maia-
tzaren 31n egindako bileran, honako erabaki hau
onetsi zuen: “Horren bidez, Nafarroako Gobernua
premiatzen da txosten bat eman dezan, kalkulatze
eta birdimentsionatze aldera Landa Garapeneko
eta Ingurumeneko Departamentuak proiektuak
ebaluatzeko beharko dituen langile eta baliabide
material egokiak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“Nafarroako Parlamentuak Nafarroako Gober-
nua premiatzen du, gehienez ere hilabete bateko
epean, txosten bat eman dezan, kalkulatze eta
birdimentsionatze aldera Landa Garapeneko eta
Ingurumeneko Departamentuak beharko dituen
langile eta baliabide material egokiak, bere aldetik
ebaluatu ahal izateko Ukrainako gerraren ondorio
ekonomiko eta sozialei erantzuteko premiazko
neurriak hartzen dituen apirilaren 13ko 1/2022
Foru Lege-dekretuak aipatzen dituen proiektuak,
egokitasun eta eraginkortasunez, emanen diren
txostenen kalitatea urritu gabe”.

Irunean, 2022ko ekainaren 1ean

Lehendakaria: Unai Hualde Iglesias

F saila:

GALDERAK

Galdera, Osasunbidea-Nafarroako Osasun Zerbitzuaren jardueren memo-
rietan jasotako medikuntzako espezialisten gaineko datuei buruzkoa.

DOMINGO GONZALEZ MARTINEZ JAUNAK EGIN DU

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Domingo Gonzalez
Martinez jaunak aurkezturiko galdera, Osasunbi-
dea-Nafarroako Osasun Zerbitzuaren jardueren
memorietan jasotako medikuntzako espezialisten
gaineko datuei buruzkoa (10-22/PES-00174).

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2022ko maiatzaren 30ean

Lehendakaria: Unai Hualde Iglesias

GALDERAREN TESTUA

EH Bildu Nafarroa talde parlamentarioko foru
parlamentari txomin Gonzdalez Martinezek,
Legebiltzarreko Erregelamenduan ezarritakoaren
babesean, honako galdera hau aurkezten du,
Nafarroako Gobernuko Osasuneko kontseilariak
idatziz erantzun dezan:

Itxarote-zerrendak nabarmen handitu dira
COVID-19aren pandemian zehar. Jarduera indi-

zeek murrizketa garrantzitsua izan dute, batez ere
espezialisten lehen kontsultei eta azterketei dago-
kienez. Osasunbidea-Nafarroako Osasun Zerbi-
tzuaren jardueren memorietan bildutako jarduera-
ren gaineko datuak aztertuta, ikus daiteke 2020an
jardueraren jaitsiera % 20 ingurukoa izan dela
2019koarekin alderatuta. Baina jardueren memo-
rietan bildutako datuetan deigarriena da mediku
espezialisten plantillan profesional horien 400dik
gorako murrizketa izan dela. Plantilla igaro de
2018an 1.947 espezialista izatetik 2020an baka-
rrik 1.504 izatera. Argitaratutako Osasunbidea-
Nafarroako Osasun Zerbitzuaren jardueren azken
memoria.

Hori dela-eta, honako hau jakin nahi dut:

Mediku espezialisten murrizketa hori gertatu al
da Osasunbidea-Nafarroako Osasun Zerbitzuaren
giza-baliabideak kontabilizatzeko moduan aldake-
tak egiteagatik? Baiezkoan, zer aldaketa egin da
eta zergatik?

Mediku espezialisten kopurua kontabilizatzeko
modua aldatu ez bada, nola uler daiteke murrizke-
ta hori eta zer aldaketa egon da medikuntzako
espezialitate bakoitzean, alegia, traumatologia,
ginekologia eta abar?

Irufean, 2022ko maiatzaren 25ean

Foru parlamentaria: txomin Gonzalez Martinez

Galdera, emakume lesbiana, bisexual eta transexualentzat osasunari eta
sexu- eta ugalketa-eskubideei buruzko gida bat prestatzeari buruzkoa.

PATRICIA PERALES HURTADO ANDREAK EGIN DU

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patricia Perales Hur-
tado andreak aurkezturiko galdera, emakume les-
biana, bisexual eta transexualentzat osasunari eta
sexu- eta ugalketa-eskubideei buruzko gida bat
prestatzeari buruzkoa (10-22/PES-00175).

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Iruiean, 2022ko maiatzaren 30ean

Lehendakaria: Unai Hualde Iglesias

GALDERAREN TESTUA

EH Bildu Nafarroa talde parlamentarioko foru
parlamentari Patricia Perales Hurtadok, Legebil-
tzarreko Erregelamenduan ezarritakoaren babe-
sean, honako galdera hau aurkezten du, Nafarro-
ako Gobernuak idatziz erantzun dezan:

LGTBI+ pertsonen berdintasun sozialari buruz-
ko ekainaren 19ko 8/2017 Foru Legea garatzeko
2019-2022 Ekintza Planean jasotzen da emaku-
me lesbiana, bisexual eta transexualentzat osasu-
nari eta sexu- eta ugalketa-eskubideei buruzko
gida bat prestatzea.

Zer fasetan dago aipatu gidaren prestaketa?
Irufean, 20220 maiatzaren 26an

Foru parlamentaria: Patricia Perales Hurtado

Galdera, Gobernu Irekiaren web orrian Kontu-hartze Orokorraren

txostenak argitaratzeari buruzkoa.

JOSE LUIS SANCHEZ DE MUNIAIN LACASIA JAUNAK EGIN DU

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. lzapidetzeko onartzea José Luis Sanchez
de Munidin Lacasia jaunak aurkezturiko galdera,
Gobernu Irekiaren web orrian Kontu-hartze Oro-
korraren txostenak argitaratzeari buruzkoa (10-
22/PES-00176).

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2022ko maiatzaren 30ean

Lehendakaria: Unai Hualde Iglesias

GALDERAREN TESTUA

Nafarroako Gorteetako kide den eta Navarra
Suma talde parlamentarioari atxikia dagoen Juan
Luis Sanchez de Muniain jaunak, Legebiltzarreko
Erregelamenduan ezarritakoaren babesean,
honako galdera hau aurkezten du, Ekonomia eta
Ogasuneko kontseilariak idatziz erantzun dezan:

Zergatik ez dira jartzen Gobernu Irekiaren web
orrian, gutxienez ere 2022ko urtarrilaren lehene-
tik, Kontu-hartze Orokorraren txostenak?

Irufean, 2022ko maiatzaren 26an

Foru parlamentaria: Juan Luis Sanchez de
Muniain Lacasia

Galdera, Eliza Katolikoak bidegabeki immatrikulatutako ondarea aldezte-
ko toki entitateek duten informazio-eskubideari buruzkoa.

MIKEL BUIL GARCIA JAUNAK EGIN DU

Nafarroako Parlamentuko Mahaiak, 2022ko
maiatzaren 30ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Mikel Buil Garcia jau-
nak aurkezturiko galdera, Eliza Katolikoak bidega-
beki immatrikulatutako ondarea aldezteko toki
entitateek duten informazio-eskubideari buruzkoa
(10-22/PES-00177).

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2022ko maiatzaren 30ean

Lehendakaria: Unai Hualde Iglesias

GALDERAREN TESTUA

Podemos-Ahal Dugu talde parlamentarioari
atxikitako foru parlamentari Mikel Buil Garcia jau-
nak, Legebiltzarreko Erregelamenduan xedatua-
ren babesean, honako galdera hau aurkezten du,

Nafarroako Gobernuko Lurralde Kohesiorako kon-
tseilariak idatziz erantzun dezan.

2021eko azaroaren 23an, parlamentuko age-
rraldi batean, Migrazio Politiketako eta Justiziako
kontseilariak Eliza Katolikoak Nafarroan immatri-
kulatutako ondasunen zerrenda eman zion Nafa-
rroako Parlamentuari.

Horrez geroztik, hainbat bilera izan dira, non
parte hartu duten bai zure departamentuak bai
Nafarroako Udal eta Kontzejuen Federazioak ere,
informazio hori Nafarroako udalerri bakoitzari
modu proaktiboan helarazteko eta, era berean,
beraien ondarearen defentsan egokituko li-
tzaizkiekeen ekintzen gaineko informazioa emate-
ko.

Zere ekintza gauzatu du zure departamentuak
eta zein egin nahi du epe labur eta ertainean,
Eliza Katolikoak bidegabeki immatrikulatutako
ondarea aldezteko toki entitateek duten informa-
zio-eskubidea bermatze aldera?

Irufiean, 2022ko maiatzaren 23an

Foru parlamentaria: Mikel Buil Garcia

G saila:

TXOSTENAK, DEIALDIAK ETA PARLAMENTUKO INFORMAZIOA

Nafarroako Enpresa Korporazio Publikoa, S.M. izeneko sozietateko Admi-
nistrazio Kontseilurako Nafarroako Parlamentuak izendatu beharreko

hiru kideak hautatzea.

Nafarroako Parlamentuko Mahaiak, 2022ko
maiatzaren 30ean egindako bilkuran, erabaki hau
hartu zuen, besteak beste:

“Nafarroako Enpresa Korporazio Publikoa,
S.M." izeneko sozietatearen administrazio kon-
tseiluko lehendakari andreak 2022ko maiatzaren
10ean idazki bat igorri zion Nafarroako Parlamen-
tuari, Parlamentuak proposatu zituen egungo
kideen izendapenaren epea bukatu dela adiera-
ziz.

Legebiltzarreko Erregelamenduan ez da hau-
tespen hori egiteko prozedurarik aurreikusten;
beraz, Erregelamendu horren 37.1.bedera-
tzigarrena artikuluan ezarritakoaren babesean,
bidezkoa da Mahaiak, Eledunen Batzarrak eraba-
kia hartu ondoren, hautespen hori erregulatzen
duten arauak onets ditzan.

“Nafarroako Enpresa Korporazio Publikoa,
S.M.P.” izeneko sozietatea sortzeari buruzko ekai-
naren 18ko 8/2009 Foru Legearen 3.4 artikuluan
xedatzen da bere Administrazio Kontseiluko kide-
en heren bat izendatuko dela Nafarroako Parla-
mentuak proposatuta, eta aipatu 3. artikuluko 3.
apartatuan ezartzen da "Administrazio Kon-
tseiluan modu proportzionalean egonen direla
gizonezkoak eta emakumezkoak, halako moduz
non ehunekoa ez den izanen, ez batzuen ez bes-
teen kasuan, ehuneko 60tik goitikoa".

Aipatu artikuluan eta Nafarroako Parlamentuko
Erregelamenduko 37.1.Bederatzigarrena artiku-
luan ezarritakoarekin bat, Eledunen Batzarrarekin
adostu ondoren, hona ERABAKIA:

Lehena. Nafarroako Enpresa Korporazio
Publikoa, S.M. izeneko sozietateko Administrazio
Kontseilurako Nafarroako Parlamentuak izendatu
beharreko hiru kideak hautatzeko prozedura has-
tea (10-22/ELC00006).

Bigarrena. Honako arau hauek onestea:

«1. Nafarroako Parlamentuak hiru pertsona
hautatuko ditu “Nafarroako Enpresa Korporazio
Publikoa, S.M.” izeneko sozietateko administrazio
kontseiluko kide izateko.

2. Talde parlamentarioek eta foru parlamenta-
rien elkarteak gehienez hiru pertsonez osatutako
hautagaitzak aurkezten ahalko dituzte, banaka
nahiz batera. Hautagaitzaren bi pertsona sexu
batekoak izanen dira eta hirugarrena beste sexu-
koa. Pertsona horiek konprometitu beharko dira
“Nafarroako Enpresa Korporazio Publikoa,
S.M.P.” izeneko sozietatea sortzeari buruzko ekai-
naren 18ko 8/2009 Foru Legeko 3.2 artikuluan
ezarritako erantzukizun eta bateraezintasun arau-
bidea betetzera.

3. Talde parlamentarioek eta foru parlamenta-
rien elkarteak idazki bat helaraziko diote Legebil-
tzarreko Mahaiari hautagaitzak aurkezteko, eta
idazki horretan jasota ageriko dira proposatutako
hautagaien oniritzia eta aurreko arauan aurreiku-
sitako konpromisoaren adierazpena.

4. “Nafarroako Enpresa Korporazio Publikoa,
S.M." izeneko sozietatearen administrazio kon-
tseiluko kide izateko hautagaitzak aurkezteko
epea 2022ko ekainaren 16ko 17:30ean bukatuko
da.

5. Hautagaitzak aurkezteko epea bukatuta,
Mahaiak kalifikatuko du proposatutako hautagaiek
2. eta 3. arauetan eskaturiko baldintzak betetzen
ote dituzten, eta, jarraian, kasua bada, hautagaiak
aldarrikatuko ditu. Halaber, Mahaiak egoki deri-
tzon erabakia hartuko du hautagaitzek 2. arauan
aurreikusitako emakume eta gizonen arteko
proportzionaltasuna betetzen ez badute.

6. “Nafarroako Enpresa Korporazio Publikoa,
S.M." izeneko sozietatearen administrazio kon-
tseiluko hiru kideen hautapena Legebiltzarreko

Osoko Bilkuran eginen da, bozketa isilpekoaren
bidez.

Bozketa txartelen bidez eginen da, eta foru
parlamentari bakoitzak gehienez hiru izen jartzen
ahalko du txartelean; horietatik bi sexu batekoak
izanen dira, eta bat beste sexukoa. Bi izen jar-
tzekotan, bat sexu batekoa izanen da eta bestea
beste sexukoa.

8. Mahaiak botoak zenbatuko ditu eta boto
gehien lortu dituzten hiru hautagaiak aldarrikatuko
ditu.

9. Proposamenean eragina izan dezaketen
balizko berdinketak ebatziko dira boto kopuru bera
lortu duten hautagaien arteko beste bozketa baten
bidez. Berdinketak bere horretan baldin badirau,
boto kopuru bera lortu duten hautagaien arteko
bozketak eginen dira, harik eta berdinketa hautsi
arte».

Hirugarrena. Nafarroako Parlamentuko Aldiz-
kari Ofizialean argitara dadin agintzea.

Iruiean, 2022ko maiatzaren 30ean

Lehendakaria: Unai Hualde Iglesias

Nafarroako Parlamentuak izendatzekoak diren Nafarroako Kutxa Funda-
zioaren Patronatuko bost kideak hautatzea.

HAUTAGAIAK ALDARRIKATZEA

Nafarroako Parlamentuko Mahaiak, 2022ko
maiatzaren 30ean eginiko bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

Nafarroako Kutxa Fundazioaren Patronaturako
Nafarroako Parlamentuak izendatu beharreko
bost kideak hautatzeko arauekin bat, zeinak
2022ko apirilaren 25eko Mahaiko erabakiaren
bidez onetsi baitziren (51. NPAO, 2022-04-
26koa), honako hau ERABAKI DA:

1. Nafarroako Kutxa Fundazioaren Patronatu-
rako Nafarroako Parlamentuak izendatu beharre-
ko bost kideak hautatzeko hautagaiak aldarrika-
tzea: Hona hautagaiak:

— José Angel Andrés Gutiérrez jauna, Nafa-
rroako Alderdi Sozialista talde parlamentarioak
proposatuta.

— Pilar Aramburo Gonzalez andrea eta Merce-
des Ferro Montiu andrea, Navarra Suma talde
parlamentarioak proposatuta.

— Javier Onieva Larrea jauna, EH Bildu Nafa-
rroa talde parlamentarioak aurkeztuta.

—Juana Garcia Santamaria andrea, Geroa Bai
talde parlamentarioak aurkeztua (10-22/ELC-
00004).

2. Erabaki hau Nafarroako Parlamentuko
Aldizkari Ofizialean argitaratzea.

Iruiean, 2022ko maiatzaren 30ean

Lehendakaria: Unai Hualde Iglesias

Deialdia, hautaproben bidez Nafarroako Parlamentuaren zerbitzuko siste-
ma informatikoetako erdi mailako teknikarien bi zerrenda osatzekoa:
bata, Parlamentuko funtzionarioen prestakuntzarako; eta bestea, aldi
baterako administrazio-kontrataziorako.

Nafarroako Parlamentuko Mahaiak, 2022ko
maiatzaren 30ean egindako bilkuran, erabaki hau
hartu zuen, besteak beste:

Zerbitzu Orokorretako buruak txosten bat aur-
keztu du eta honako hau proposatu: hautaproben
bidez Nafarroako Parlamentuaren zerbitzuko sis-
tema informatikoetan erdi mailako teknikarien bi
zerrenda osatzea: bata, Parlamentuko fun-
tzionarioen prestakuntzarako; eta bestea, aldi
baterako administrazio-kontrataziorako. txostenari
erantsi zaizkio Informatikako, lkus-entzunezkoen
Sistemetako eta Teknologiako Zerbitzuko burua-
ren txostena, zeinean prozeduraren hasiera eska-
tzen baitu, deialdiaren arauak, Zerbitzu Juridikoen
txostena eta Kontu-hartzailetzaren txostena.

Aurkezturiko dokumentazioa ikusita eta Nafa-
rroako Parlamentuko Erregelamenduko 37. artiku-
luarekin bat, honako hau ERABAKI DA:

1. Honako deialdi hau onestea: “hautaproben
bidez Nafarroako Parlamentuaren zerbitzuko sis-
tema informatikoetan erdi mailako teknikarien bi
zerrenda osatzekoa: bata, Parlamentuko fun-
tzionarioen prestakuntzarako; eta bestea, aldi
baterako administrazio-kontrataziorako”.

2. Baimena ematea aipaturiko deialdiaren
ondoriozko gastuetarako, legebiltzarreko gastu-
aurrekontu indarduneko 24020 kontusailaren
("Lanpostuen betetzeari dagozkion dietak eta gas-
tuak") kargura egin daitezen.

3. Agintzea Nafarroako Parlamentuko Aldizkari
Ofizialean eta Nafarroako Aldizkari Ofizialean
argitara dadin, bai eta Parlamentuko web orrian
eta iragarki-oholean ere.

Irunean, 2022ko maiatzaren 30ean

Lehendakaria: Unai Hualde Iglesias

Deialdia, hautaproben bidez Nafarro-
ako Parlamentuaren zerbitzuko siste-
ma informatikoetako erdi mailako
teknikarien bi zerrenda osatzekoa:
bata, Parlamentuko funtzionarioen
prestakuntzarako; eta bestea, aldi
baterako administrazio-kontratazio-
rako.

l. Deialdia, Nafarroako Parlamentuko fun-
tzionarioen prestakuntzarako zerrenda bat egi-
tekoa, sistema informatikoetako erdi mailako
teknikariena.

Deialdi honen oinarriak honakoak dira:
1. oinarria. Xedea.

Deialdi honen xedea da prestakuntza-
araubidean dauden Nafarroako Parlamentuko fun-
tzionarioen zerrenda bat osatzea hautaproben
bitartez, zerbitzu eman dezaten sistema informati-
koetako erdi mailako teknikari bezala, Legebil-
tzarrari sortzen zaizkion beharrizanen arabera
horretarako dei egiten zaienean.

Hori guztia eginen da Nafarroako Parlamentu-
ko Langileen 1991ko martxoaren 20ko Estatutuari
eta Nafarroako Parlamentuko Langileen Estatutu-
ko 17.2 artikulua garatzeko 1994ko ekainaren
21eko Erregelamenduari jarraituz.

2. oinarria. Izangaiek bete beharreko baldin-
tzak.

2.1. lzangaiek honako baldintza hauek bete
beharko dituzte:

a) Nafarroako Parlamentuko jarduneko fun-
tzionario izatea eta B, C edo D mailan egotea.

b) Unibertsitateko diplomadun titulazio akade-
mikoa edukitzea, edo kasuko gradu-tituluak edo
baliokide direnak, edo maila altuagoko titulazioa
edukitzea, edo horiek lortzeko eskubideak ordain-
du izanaren gordekina edukitzea, eskabideak aur-
kezteko epea amaitzen den egunean. Atzerrian
lortutako titulazioen kasuan, haien homologazioa-
ren frogagiria eduki beharko da.

2.2. Ulertuko da aurreko baldintza horiek eska-
bide-aurkezpenaren epea amaitzen den egunean

bete beharrekoak direla, eta betetze horrek hauta-
prozeduran zehar iraun beharko du, izendatze-
unera arte.

3. onarria. Hautaprozesua.

Aurreikusita dago hautaprobak 2022ko hiruga-
rren lauhilekoan hastea, eta erabaki honen bidez
onetsitako bi deialdien arau amankomunek xeda-
tuari jarraikiz eginen dira.

4. oinarria. Lanposturako deia eta zerrendaren
indarraldia.

Lanposturako deia eginen da Nafarroako Par-
lamentuaren zerbitzuko Langileen Estatutuko 17.2
artikulua garatzeko Erregelamenduan eta oinarri
honetan ezarritako irizpideei jarraituz.

— Beharrizanak suertatu ahala eginen zaie dei
izangaiei, zerrendako lehentasun-hurrenkera
errespetatuz.

— Prestakuntzagatiko zerbitzu berezietako ego-
erak hiru urte iraunen du gehienez. Epe hori aldi
bakarrean edo aldi laburragoetan zatikaturik bete
ahalko da. Epe hori amaituta, gehienez beste bi
urtez luzatzen ahalko da egoera —etapa par-
tzialetan edo modu jarraituan—, baldin eta
prestakuntza-aldian parte hartzeko izangai den
beste funtzionariorik ez badago.

— Baldin eta zerbitzu berezietako aldi bakoi-
tzaren iraupena laburragoa bada ezarritako gehie-
neko epea baino, aldia amaitzean izangaia zerren-
dako lehen tokian egonen da harik eta epe hori
bukatzen duen arte, salbu eta egoera horretan
bertan dagoen beste izangai bat badago, hurren-
keran lehentasun handiagoa duena.

— Prestakuntzarako izendapenari edo,
prestakuntza-aldian zehar, prestakuntza-jardunari
uko egiten bazaio, gainerako izangaiak izanen
dira deituak, zerrendan ezarritako hurrenkerari
jarraituz; uko-egilea zerrenda horretako azken
tokira pasatuko da.

Il. Deialdia, aldi baterako administrazio-kontra-
taziorako zerrenda bat egitekoa, sistema infor-
matikoetako erdi mailako teknikariena.

1. oinarria. Xedea.

Deialdi honen xedea da hautaproben bidez
osatzea Nafarroako Parlamentuko sistema infor-
matikoetako erdi mailako teknikari gisa aldi bate-
rako kontratatuak izateko izangaien zerrenda bat,
Nafarroako Parlamentuan sortzen diren beharrei
aldi baterako erantzuna emate aldera, Nafarroako
Parlamentuaren zerbitzuko langileak aldi baterako
kontratatzeari buruzko Erregelamenduan xedatu-
takoarekin bat.

2. oinarria. Izangaiek bete beharreko baldin-
tzak.

2.1. Eskabideak aurkezteko epea bukatzen
den egunean, izangaiek honako baldintza hauek
bete beharko dituzte:

a) Espainiar nazionalitatea, Europar Batasune-
ko beste estatu batekoa edo Europar Batasunak
izenpetu eta Espainiak berretsitakoak izanik langi-
le-zirkulazio askea aurreikusten duten nazioarteko
itunen aplikazio-esparruan dagoen estatu batekoa
edukitzea.

Espainiarren eta Europar Batasuneko beste
estatu bateko edo aipatu nazioarteko itunek ukitu-
tako herritarren ezkontideek ere parte har dezake-
te; betiere, zuzenbidez bereizita ez badaude. Oro-
bat, haien ondorengoek eta ezkontidearenek,
zuzenbidez bereizita ez badaude, hogeita bat urte
baino gutxiago badituzte edo, adin horretatik gora-
koak izanik, haien kontura bizi badira.

b) Hamasei urte beteak izatea eta nahitaezko
erretiroa hartzeko ezarrita dagoen adina ez gaindi-
tzea.

¢) Unibertsitateko diplomadun-titulazio akade-
miko ofiziala edukitzea, edo kasuko uniber-
tsitateko gradu-tituluak edo baliokide direnak, edo
maila altuagoko titulazioa edukitzea, edo horiek
lortzeko eskubideak ordaindu izanaren gordekina
edukitzea, eskabideak aurkezteko epea amaitzen
den egunean. Atzerrian lortutako titulazioen
kasuan, haien homologazioaren frogagiria eduki
beharko da.

d) Kasuan kasuko eginkizunetan aritzeko
behar den gaitasun fisiko eta psikikoa edukitzea.

e) Ez daukala eginkizun publikoetan aritzeko
ezgaitzerik ez eta etendurarik ere, eta ez dela
administrazio publiko baten zerbitzutik bereizia
izan, ez eta diziplinazko kaleratzez iraitzia ere.

2.2. Ulertuko da baldintza guztiak beteta eduki
beharko direla eskabide-aurkezpenerako epea
bukatzen den egunean, eta baldintza-betetze horri
eutsi beharko zaio hautaprozesuan zehar eta kon-
tratazio-aldiak irauten duen bitartean.

2.3. Kontrataziorako deituak diren izangaiek
beste inork ez du aurkeztu beharko betekizun
horiek betetzen direla frogatzen duen jatorrizko
dokumentazioa edo kopia konpultsatua, kasuko
kontratua formalizatu baino lehen.

Behar adina justifikaturik dauden ezinbesteko
kasuetan ez baldin bada, aipatutako agiri horiek
aurkezten ez dituzten pertsonak ezin izanen dira
kontratatuak izan, eta haien egintza guztiak deu-
seztatuta geldituko dira, horrek eraginik izan gabe

beren eskabideko faltsukeria dela-eta legokiekeen
erantzukizunean.

3. oinarria. Hautaprozesua.

Aurreikusita dago hautaprobak 2022ko hiruga-
rren lauhilekoan hastea, eta erabaki honen bidez
onetsitako bi deialdien arau amankomunek xeda-
tuari jarraikiz eginen dira.

4. oinarria. Lanposturako deia eta zerrendaren
indarraldia.

4.1. lzangaiei Nafarroako Parlamentuan
suertatzen diren beharrizanen arabera dei egin
ahalko zaie, Nafarroako Parlamentuaren zerbi-
tzuko langileak aldi baterako kontratatzeari buruz-
ko Erregelamenduak xedatuari eta deialdi honeta-
ko oinarriek ezarritakoari jarraituz. Nafarroako
Foru Komunitateko Administrazioan aldi baterako
kontratazioak egiteari buruzko araudia osagarri
gisa erabiliko da.

4.2. 1zangaiei dei egiterakoan, kontuan hartuko
da Nafarroako Administrazio Publikoen zerbitzuko
Langileen Estatutuaren testu bategina onesten
duen abuztuaren 30eko 251/1993 Legegintzako
Foru Dekretuaren 7. xedapen gehigarrian ezarrita-
koa, eta Nafarroako Parlamentuko Legelari Nagu-
siaren 59/2016 Ebazpena, 2016ko azaroaren
8koa, desgaitasuna duten pertsonek enplegu
publikorako lorbidea izateari dagokionez.

4.3. Kontratuan bi hilabeteko probaldia ezarriko
da. Aldi horretan zehar, alderdietako edozeinek
zilegi izanen du kontratua aldebakartasunez hu-
tsaltzea.

Ez da probaldirik ezarriko baldin, kontratu bat
amaitu ondoren, izangaia lanpostu bererako berri-
ro kontratatzen bada urtebete igaro aurretik.

Mahaiak, kasuko zerbitzuburuaren ekimenari
erantzunez, jotzen duenean langile kontratatuak
ez duela probaldia gainditu, bere erabakiaren berri
eman beharko dio Nafarroako Parlamentuko Lan-
gileen Batzordeari.

4.4. |zangai-zerrendako lehentasuna ariketetan
lorturiko puntuazio handienaren arabera ezarriko
da, 4.2 oinarrian ezarritakoa salbu.

4.5. Langileen Batzordeari aurretiaz emanen
zaio irizpide horien arabera eginen diren kontrata-
zio-proposamenen berri.

4.6. Kontratatuei alta emanen zaie Gizarte
Segurantzaren Araubide Orokorrean, eta bertan
afiliatuak izanen dira; beraz, haien konturakoak
izanen dira kasuan kasuko kuota, bai eta PFEZe-
rako atxiki beharreko zenbatekoak ere.

4.7. Aldi baterako kontrataziorako izangai-
zerrendak sei urteko indarraldia izanen du. Baldin
eta zerrendaren indarraldian lanpostu bererako
beste zerrenda berririk egiten bada, zerrendarik
zaharrenetako izangaiek lehentasuna izanen dute
berrienetakoen aldean, zerrenda zaharrenaren
indarraldia amaitzen ez den bitartean.

IlIl. Bi deialdien arau amankomunak.
1. oinarria. Eskabideak

1.1 Deialdian parte hartzeko eskabideak Nafa-
rroako Parlamentuko lehendakariari zuzendu
beharko zaizkio, eta Nafarroako Parlamentuaren
Erregistro Orokorrean aurkeztu beharko dira
(Navas de Tolosa kalea, 1 - Irufa), edo adminis-
trazio-araudi indardunaren araberako beste erre-
gistro batzuetan.

Nafarroako Parlamentuaren Erregistro Oroko-
rrean aurkeztuz gero, eskabidea eta haren kopia
bat aurkeztu beharko dira. Kopia zigilatu eta inte-
resdunari itzuliko zaio, izen ematearen ziurtagiri
gisa. Nafarroako Parlamentuaren Erregistroaren
ordutegia honakoa da: astelehenetik ostegunera,
09:00etatik 17:30era; eta ostiraletan, 09:00etatik
14:30era.

1.2. Eskabidea posta-bulego batean aurkeztea
aukeratuz gero, gutun-azal ireki batekin eginen
da, kasuko posta-langileak eskabideari data eta
zigilua jar diezazkion, ziurtapena egin aurretik.

1.3. Eskabideak |. eranskinean agertzen den
ereduari jarraitu beharko zaizkio prestakuntzarako
izangaien kasuan, eta ll. eranskinekoari, aldi bate-
rako kontrataziorako izangaienean. Interesdunen-
tzat eskuragarri egonen dira Nafarroako Parla-
mentuaren erregistro orokorrean nahiz Nafarroako
Parlamentuaren webguneko (www.nafarroakopar-
lamentua.eus) “Gardentasuna/Langile-zerrendak
eta -deialdiak/Langile-deialdi publikoak/2022ko
ekitaldia” atalean.

1.4. Parte-hartze eskabidean, izangaiek adie-
razi beharko dute ezarrita dauden baldintza guz-
tiak betetzen dituztela eskabide-aurkezpenerako
zehaztutako epea amaitzen den egunean.

1.5. Parte-hartze eskabidearekin batera, aldi
baterako kontrataziorako zerrendara aurkezten
diren izangaiek Nortasun Agiri Nazionalaren, A-
tzerritarraren Identifikazio-zenbakiaren edo beste
identifikazio-agiri ofizial baten fotokopia aurkeztu
beharko dute.

1.6. Espainiako nazionalitatea ez duten per-
tsonek beren identitatea eta nazionalitatea froga-
tzen dituzten agirien fotokopiak aurkeztu beharko
dituzte, bai eta, kasua bada, Il.Bigarrena oinarrian

15



Nafarroako Parlamentuko A.O. / X. legegintzaldia

73. zk. / 2022ko ekainaren 3a

nazionalitateari eta ahaidetasunari buruz eskatzen
diren baldintzak frogatzen dituztenenak ere.
2.1.a). Halaber aurkeztu beharko dute zinpeko
edo hitzematezko aitorpena, beren jatorrizko
herrialdean funtzio publikorako sarbidea eragoz-
ten dien inolako diziplina-zehapenik edo kondena
penalik ez izatearena.

1.7. Desgaitasun aitortua duten izangaiek zilegi
izanen dute balizko denbora- edo baliabide-egoki-
tzapenak eskatzea horiek beharrezkoak dituzten
ariketarako. Kasu horretan, horren berri eman
beharko dute eskabidean, aparteko orri batean
adierazi beharko dute zer desgaitasun duten eta
zein diren eskatzen dituzten egokitzapenak, eta
legezko desgaitu-izaera frogatu beharko dute,
organo eskudunak jaulkitako dokumentuaren
kopia bat atxikiz.

2. oinarria. Eskabideak aurkezteko epea.

Eskabideak aurkezteko epea hamar egun
baliodunekoa izanen da, deialdi hau Nafarroako
Aldizkari Ofizialean argitaratu eta biharamunetik
zenbatzen hasita.

3. oinarria. I1zangaiak onartzea. Behin-behine-
ko eta behin betiko zerrendak.

3.1. Eskabideak aurkezteko epea iraganik,
Nafarroako Parlamentuko lehendakariak deialdiko
izangai onartuen eta baztertuen behin-behineko
zerrenda jendaurreratuko du, Nafarroako Parla-
mentuko iragarki oholean eta www.nafarroakopar-
lamentua.eus webguneko “Gardentasuna/Langile-
zerrendak eta -deialdiak/Langile-deialdi
publikoak/2022ko ekitaldia” atalean. Izangai baz-
terturik ez badago, izangai onartuen zerrenda
zuzen-zuzenean behin betiko gisa onetsiko da.

3.2. lzangai onartu eta baztertuen behin-behi-
neko zerrenda argitaratu ondoko hamar egun
balioduneko epean zehar, interesdunek errekla-
mazioak egin ahalko dituzte, edo beren eskabide-
ko akatsak zuzendu. Erreklamazioak aurkezteko
epea iragan eta horiek ebatzi ondoren, izangai
onartuen eta baztertuen behin betiko zerrenda
argitaratuko da www.nafarroakoparlamentua.eus
webguneko “Gardentasuna/Langile-zerrendak eta
-deialdiak/Langile-deialdi publikoak/2022ko ekital-
dia” izeneko atalean, bai eta Parlamentuko iragar-
ki-oholean ere.

3.3. Onartuen zerrendetan agertzeak ez du
esan nahi interesdunei aitortu egiten zaienik deial-
di honetan eskatutako baldintzak betetzen dituzte-
nik. Izangaiek aurkeztu behar duten dokumenta-
zioa edo Administrazioak bere eskuetan daukana
aztertutakoan ondorioztatzen bada ez dutela
eskaturiko baldintzetakoren bat betetzen, galdu

eginen dituzte deialdian parte hartzetik erator
lekizkiekeen eskubide guztiak.

3.4. lzangai onartu eta baztertuen zerrenda
argitaratzearekin ulertuko da interesdunei egin
beharreko jakinarazpena egin dela, Herri Adminis-
trazioen Administrazio Prozedura Erkideari buruz-
ko urriaren 1eko 39/2015 Legearen 40. artikuluan
eta hurrengoetan aipatzen diren ondorioetarako.

4. oinarria. Kalifikazio-epaimahaia.

4.1. Epaimahai kalifikatzailea honako kide
hauek osatuko dute:

Epaimahaiburua:Juan Luis Sanchez de
Muniain Lacasia jauna, Nafarroako Parlamentuko
lehen idazkaria.

Ordezkoa:Maiorga Ramirez Erro jauna, Nafa-
rroako Parlamentuko bigarren idazkaria.

Epaimahaikidea:Asuncién Marzal Parra
andrea, Nafarroako Parlamentuko Informatikako,
Ikus-entzunezkoen Sistemetako eta Teknologiako
Zerbitzuko burua.

Ordezkoa:Juan Carlos Lazaro Lopez jauna,
Nafarroako Gobernuko Gardentasunaren Ataleko
burua.

Epaimahaikidea:Eduardo Aranaz Jiménez
jauna, Nafarroako Parlamentuko Sistemen Atale-
ko burua.

Ordezkoa:Pedro Loyola Eraso jauna, Nafarroa-
ko Parlamentuko Informatika Sistemetako goi mai-
lako teknikaria.

Epaimahaikidea:Langileen Batzordeak propo-
satuta hautatu beharrekoa.

Ordezkoa:Langileen Batzordeak proposatuta
hautatu beharrekoa.

Idazkaria:Silvia Doménech Alegre andrea,
Nafarroako Parlamentuko legelari nagusia.

Ordezkoa:Gemma Angélica Sanchez Lerma
andrea, Kontuen Ganberako legelaria.

4.2. Baldin eta, abstentziorako eta errefusera-
ko arrazoi zuzenbidezkoak aplikatuz, epaimahaia-
ren osaera aldatuko balitz, aldaketa hori publikoki
jakinaraziko litzateke izangai onartuen eta bazter-
tuen behin betiko zerrenda jendaurrean jar-
tzearekin batera.

4.3. Epaimahaia hautaproben aurretik eratu
beharko da. Parlamentuko Langileen Batzordeak
hautatutako ordezkarien izendapena izangai onar-
tuen eta baztertuen behin betiko zerrenda jendau-
rrean jartzearekin batera eginen da.

4.4. Epaimahaia ezin izanen da eratu, eta jar-
duterik ere ez du izanen, gutxienez bere kideen
gehiengo osoa bertaratu gabe. Halaber, epaima-
haiaren eraketa eta jarduna baliodunak izateko,
epaimahaiburuak eta idazkariak edo haien ordez-
koek bertaratuta beharko dute egon.

4.5. Epaimahaiak gehiengoz ebatziko ditu
deialdiaren oinarriak interpretatzeaz eta aplika-
tzeaz sor daitezkeen ebazkizun guztiak.

4.6. Epaimahaiak zilegi izanen du probarako
aholkulari espezialistak bereganatzea. Aholkulari
horiek epaimahaiari beren espezialitate teknikoe-
tan jardutera mugaturik lagunduko diote. Proben
antolaketarako, Nafarroako Parlamentuko zerbitzu
orokorrek laguntza emanen diote epaimahaiari.

5. oinarria. Hautaprozesuaren bilakaera eta
balorazioa.

5.1. Epaimahaiak Parlamentuaren iragarki-
oholean eta webgunean iragarriko du, gutxienez
ere hiru egun balioduneko aurredenboraz, hauta-
probak zer datatan eginen diren.

Antolaketa-arrazoiengatik eta izangai-kopurua-
ren arabera, zilegi izanen da bigarren ariketa egi-
teko ordu desberdinak ezartzea, hartarako deian.
Zertzelada hori kasuko iragarkiaren bidez jakina-
raziko da.

5.2. Hautaproben fasea bi kanporatze-ariketak
osatuko dute, zeinak egun ezberdinetan eginen
baitira, eta honela gauzatuko da:

a) Lehen ariketa:

Gehieneko puntuazioa: 40 puntu. Ariketa hone-
tan, erantzun-aukera anitzeko galdera-sorta bati
erantzun beharko zaio, non erantzun zuzena
bakarra izanen baita galdera bakoitzeko. Gaiak
deialdi honetako IIl. eranskinean ageri direnak iza-
nen dira. Okerreko erantzunak penalizatu eginen
dira.

Ariketaren gehieneko iraupena eta okerreko
erantzunen penalizazioa epaimahai kalifika-
tzaileak zehaztuko ditu, ariketa hasi aurretik.

Proba hori egiteko, ez da baimenduko inongo
testurik ez eta kalkulagailurik edo bestelako mate-
rialik ere erabiltzerik, salbu eta tinta urdin edo bel-
tzeko boligrafo bat, punta lodikoa.

Kanporatuta geldituko dira ariketa honetako
puntuen %30 gutxienez lortzen ez duten per-
tsonak.

Ariketa hau gainditu duten pertsonen zerrenda
jendaurrean ipini ondoren, bost egun balioduneko
alegazio-epea hasiko da.

b) Bigarren ariketa.

Ariketa hau aurreko ariketan ezarritako gu-
txieneko puntuazioa lortu dutenek beste inork ez
du eginen.

Gehieneko puntuazioa: 60 puntu. Ariketa hone-
tan, idatziz garatu beharko dira deialdi honetako
[ll. eranskinean agertzen den gai-zerrendatik har-
tutako gaiarekin zerikusia duten kasu teoriko-prak-
tiko batzuk.

Ez da gailu elektronikorik onartuko, hala nola
kalkulagailu programagarriak, ordulari adimendu-
nak edo beste edozein gailu.

Kanporatuta geldituko dira ariketa honetako
puntuen %30 gutxienez lortzen ez duten per-
tsonak.

Ariketa hau gainditu duten pertsonen zerrenda
jendaurrean ipini ondoren, bost egun balioduneko
alegazio-epea hasiko da.

5.3. lzangaien puntuazio osoa lehenengo eta
bigarren ariketetan lortutako puntuazioen batura
izanen da. Gainditzeko, proba bakoitzean eskatu-
tako gutxieneko puntuazioa lortu beharra dago.

5.4. Bigarren ariketan gutunazal itxien sistema
aplikatuko da. Gutunazalak jendaurreko ekitaldian
irekiko dira, eta ekitaldi hori gutxienez hogeita lau
orduko aurredenboraz iragarriko da Nafarroako
Parlamentuaren iragarki-oholean eta webgunean.

5.5. Epaimahaiak Nafarroako Parlamentuaren
iragarki-oholean eta www.nafarroakoparlamen-
tua.eus webguneko “Gardentasuna/Langile-
zerrendak eta -deialdiak/Langile-deialdi publiko-
ak/2022ko ekitaldia” atalean argitaratuko ditu
ariketetan lortu diren emaitzak.

5.6. Ariketa bakoitzerako deialdia dei bakarra-
ren bitartezkoa izanen da, eta ariketak egun des-
berdinetan eginen dira. Bi ariketa horietara, izan-
gaiek Nortasun Agiri Nazionala edo epaimahaiak
askiesten duen beste identifikazio-dokumentu ofi-
zial bat eraman beharko dute. Bertaratzen ez
diren izangaiak deialditik kanpo geratuko dira.

5.7. Proba egiteko, posible diren denbora- eta
baliabide-egokitzapenak eginen dira desgaitasu-
nen bat duten pertsonentzat, beren eskabidean
horietarako nahia adierazi badute, eta azaldu
dutenaren eta Pertsonen Autonomiarako eta
Garapenerako Nafarroako Agentziak ematen duen
txostenaren arabera.

6. oinarria. Gainditzaileen zerrenda eta agiri-
aurkezpena.

6.1. Bi ariketak kalifikatu ondoren, epaimahaiak
gainditzaileen zerrendak eginen ditu, puntuaziorik

handienetik txikienerako hurrenkeran antolatuak,
eta Nafarroako Parlamentuaren iragarki-oholean
eta webgunean argitaratuko dira.

6.2. lzangaien artean gerta litezkeen puntua-
zio-berdinketak ebazteko, honako irizpide hauek
erabiliko dira:

a) Prestakuntzarako deialdia: aintzat hartuko
da nork duen antzinatasunik handiena eskaerak
aurkezteko epearen azken egunean. Horrela ere
berdinketak bere horretan baldin badirau, zozketa
bidez ebatziko da.

b) Aldi baterako kontrataziorako deialdia: ber-
dinketak ebazteko, aintzat hartu beharreko irizpi-
deak izanen dira, aipatzen diren hurrenkeran,
bigarren ariketan lortutako puntuazioa, lehenengo
ariketan lortutako puntuazioa; eta, berdinketak
bere horretan badirau, zozketa bidez ebatziko da.

6.3. Prestakuntzarako zerbitzu berezien admi-
nistrazio-egoeran egotearen adierazpena lortzeko
edo, kasuko administrazio-kontratua tarteko, siste-
ma informatikoetako erdi mailako teknikari lanpos-
tuan aldi baterako jarduteko, gainditzaile diren
izangaiek honako agiri hauek aurkeztu beharko
dituzte deia edo kontratazioa jakinarazten zaiene-
tik aurrerako hamar egun naturaleko epean:

a) Prestakuntza-zerrendako funtzionarioek:

— Deialdian baldintza gisa ezarritako titulu aka-
demikoaren kopia kautotua edo fotokopia (haien
konpultsa egin ahal izateko, jatorrizkoekin batera
aurkeztu beharko dira).

b) Aldi baterako kontrataziorako zerrendako
gainditzaileek:

— Nortasun Agiri Nazionalaren, Atzerritarraren
Identifikazio-zenbakiaren edo beste identifikazio-
agiri ofizial baten fotokopia konpultsatua.

— Deialdian baldintza gisa ezarritako titulu aka-
demikoaren kopia kautotua edo fotokopia (haien
konpultsa egin ahal izateko, jatorrizkoekin batera
aurkeztu beharko dira).

Aurreko apartatuetan aipatutako agiriak aur-
keztea ezinezkoa gertatzen dela behar bezala
frogatzen denean, zuzenbidean onarturiko edo-
zein frogabide erabiliz frogatu ahalko da deialdian
ezarritako baldintzak betetzen direla.

6.4. Deialdien oinarrietan ezarritakoari jarraituz
eginen zaie deia kasuko zerrendak osatzen dituz-
ten izangaiei, betiere errespetatuz prestakuntzan
aritzekoak diren izangaiek aldi baterako kontrata-
ziorako izangaien aurretik deituak izateko duten
lehentasuna.

7. oinarria. Errekurtsoak.

7.1. Deialdi honen, bere oinarrien eta berari
buruz Nafarroako Parlamentuko Mahaiak hartzen
dituen gainerako erabakien aurka ondoko errekur-
tsoetako bat aurkez daiteke:

a) Aukerako berraztertze-errekurtsoa, legebil-
tzarreko Mahaiari zuzendua, egintza edo erabakia
jakinarazi edo argitara eman eta biharamunetik
kontatzen hasita hilabeteko epean.

b) Administrazioarekiko auzi-errekurtsoa, Nafa-
rroako Auzitegi Nagusiko Administrazioarekiko
Auzien Salari zuzendua, egintza edo erabakia
argitara eman edo jakinarazi eta biharamunetik
kontatzen hasita bi hilabeteko epean.

7.2. Nafarroako Parlamentuko lehendakariak
edo kalifikazio-epaimahaiak deialdi hau aplika-
tzeko erabakitzen dituzten gainerako egintzen
aurka, zilegi izanen da gora jotzeko errekurtsoa
aurkeztea Nafarroako Parlamentuko Mabhaiari,
egintza edo erabakia argitara eman edo jakinarazi
eta biharamunetik kontatzen hasita hilabeteko
epean.

I. ERANSKINA (Prestakuntza-zerrendarako eskabide-eredua)

Eskabidea, sistema informatikoetako erdi mailako teknikari gisa prestakuntza jasotzeko zerrenda bat
Nafarroako Parlamentuko funtzionarioentzat egiteko deialdian parte hartzekoa.

jaunak/andreak, zeina Nafarroako Parlamentuaren
zerbitzuko funtzionarioa baita, lanpostuko jardunean,

ADIERAZTEN DU EZEN:

Deialdi bat onetsi denez, 2022ko ren (e)ko zenbakidun Nafarroako
Aldizkari Ofizialean argitaratua, Nafarroako Parlamentuaren zerbitzuan sistema informatikoetako erdi maila-
ko teknikari gisa aritze aldera prestakuntza-zerrenda bat hautaproben bitartez egitekoa, horretan parte har-
tzeko eskatzen diren baldintza guztiak betetzen dituela eskabide-aurkezpenerako adierazitako epea amai-
tzen den egunean.

Desgaitasunaz (bidezkoa denean bakarrik):

[ ] Desgaitasun bat duela, eskabidearekin batera frogatzen duena (legezko desgaitu-izaeraren frogagi-
riaren fotokopia erantsi da).

[ ] Duen desgaitasuna dela-eta, atxikirik doan azalpenean adierazitako egokitzapena eskatzen duela,
azaltzen dituen arrazoiengatik (pairatzen duen desgaitasuna eta eskatzen dituen egokitzapenak aparteko
orrian zehaztuko dira).

ESKATZEN DU:

Deialdi horretan onartua izatea, kasuko hautaprobetan parte hartzeko.

n, 2022ko aren (e)@)n

(sinadura)

NAFARROAKO PARLAMENTUKO LEHENDAKARIA

Il. ERANSKINA (Aldi baterako kontratazioaren zerrendarako eskabide-eredua)

1) Datu pertsonalak
Izen-abizenak:
Nortasun Agiri Nazionalaren, Atzerritarraren Identifikazio-zenbakiaren edo beste identifikazio-agiri ofizial

baten zenbakia: (fotokopia doa erantsirik)
Jaioteguna:

Helbidea:

Herria:

Probintzia: Posta-kodea:

Telefonoa(k):
Helbide elektronikoa:

2) Desgaitasun-frogagiria (bidezkoa denean bakarrik)
[ 1 Desgaitasun bat duela, eskabidearekin batera frogatzen duena (legezko desgaitu-izaeraren frogagiriaren
fotokopia erantsi da).

[ 1 Duen desgaitasuna dela-eta, azaltzen den egokitzapena eskatzen duela, adierazitako arrazoiengatik.
(aparteko orri batean zehaztuko dira desgaitasunaren arrazoiak eta eskatutako egokitzapenak).

3) Halaber adierazten du:

— Ez duela karguan aritzea galarazten dion eritasunik edo akats fisiko edo psikikorik, eta ez duela xedapen
indardunetan ezarritako ezintasunik.

— Ez dela ezein administrazio publikoren zerbitzutik diziplina-espediente bidez bereizia izan, eta ez daukala
eginkizun publikoetan aritzeko ezgaitzerik ez eta etendurarik ere.

— Badauzkala deialdian eskatzen diren tituluak, eta deialdian parte hartzeko ezarrita dauden baldintza guzti-
guztiak betetzen dituela eskabideak aurkezteko ezarritako epea bukatzen den egunean.

ESKATZEN DUT onartua izatea Nafarroako Parlamentuaren zerbitzuko sistema informatikoetako erdi
mailako teknikariak aldi baterako kontratatzeko izangai-zerrenda bat egiteko deialdian. Deialdia
zenbakiko eta datako Nafarroako Aldizkari Ofizialean

(e)n, 2022ko ren (e)(@)n.

(Sinadura)

OHARRA: Eskabidea Nafarroako Parlamentuaren Erregistroan aurkeztuz gero, horren kopia bat atxiki
beharko da, zigilatua izateko eta interesdunari itzultzeko, izen-ematearen frogagiri gisa.

Datu Pertsonalen Babeserako 2016/679 Europar Erregelamenduari (DPBE) eta Datu Pertsonalak Babesteko eta Eskubide Digi-
talak Bermatzeko abenduaren 5eko 3/2018 Lege Organikoari jarraikiz, honako honen berri ematen dizugu, emandako datu per-
tsonalak direla-eta:

Arduraduna eta helburua: Nafarroako Parlamentuak izaera pertsonaleko datuak tratatu eta “Giza Baliabideak” tratamendu-siste-
man sartuko ditu, zeinaren xedea baita Nafarroako Parlamentuaren giza baliabideen erregistratze eta kudeaketarako beharrez-
koak diren datuak lortzea. Datu horiek erabiliko dira langile-hautaketako eta lanpostu-betetzeetako prozesuetan, langileen
prestakuntzan, bateraezintasunen gaineko kontrolean, lan arriskuen prebentzioan, alta eta baja prozesuetan, eta Gizarte
Segurantzari eta, kasua bada, mutualitateei eta gizarte aurreikuspeneko entitateei eta aseguru-enpresari eginiko komunikazioe-
tan, bai eta kontrol presentzialean ere.

Legitimazioa: Helburua oinarritzen da legezko betebehar baten betetzean eta Nafarroako Parlamentuaren ahal publikoen
egikaritzean, funts juridikoa honako hau izanda:

DPBEren 6.1.e) artikulua eta Nafarroako Parlamentuko Langileen Estatutua, Erregelamendu Batzordeak 1991ko martxoaren
20an egindako bilkuran onetsia. (19. NPAO, 1991ko martxoaren 26koa).

Eskubideak: Orobat jakinarazten dizugu zure eskubidea dela Nafarroako Parlamentuari eskatzea zure datuak eskuratu, zuzen-
du, ezabatu eta eraman ahal izatea, bai eta datu horien tratamendua mugatzea eta ukatzea ere, bidezkoa denean, Nafarroako
Parlamentuari eskaria eginez Navas de Tolosa kalea, 1, 31002 Irufa helbidean edo posta elektronikoko dpd@parlamentodena-
varra.es helbidean.

Datu-zainketa: Datuak gordeko dira Nafarroako Parlamentuko Artxiboaren antolamenduari eta funtzionamenduari buruzko
Arauetan xedatutakoari jarraituz. Arau horiek 2000ko maiatzaren 15ean onetsi zituen Nafarroako Parlamentuko Mahaiak, eta
2000ko ekainaren 8ko 48. Nafarroako Parlamentuko Aldizkari Ofizialean argitaratu ziren.

NAFARROAKO PARLAMENTUKO LEHENDAKARIA

lll. ERANSKINA. GAIAK

1.- Nafarroako Parlamentuko Langileen Estatutua.
2.- Nafarroako Parlamentuko administrazioaren antolamenduari buruzko Erregelamendua.

3.- Datu-base erlazionalen kudeatzaileei buruzko aplikazioen garapena. SQL Server eta Oracle. Sarbi-
de-geruza, iraunkortasuna. SQL galdeketa-lengoaiak eta T-SQL eta PL-SQL programazio-lengoaiak. Direk-
torioetara sartzea: LDAP.

4.- Komunikazioa: komunikazio-sareak. Sare-interkonexioa. Hari gabeko sareak.

5. Lanpostua. Ekipo bezeroak hedatzea. Sistema eragileak. Ekipoen softwarea eguneratzeko sistemak,
WSUS. Lizentzien kudeaketa. Euskarria. Inbentarioa. Antibirusak, lanpostua babesteko sistemak. Laneko
area digitala. tresna ofimatikoak: suite Microsoft 365. Telelana, VPN.

6.- Mugikortasunerako gailuak. Telefono mugikorrak, I0S eta Android.

7.- Zerbitzarien kudeaketa. Windows eta Linux sistema eragileak. Administrazio zentralizaturako tresnak.
Zerbitzarien azpiegitura birtualizatzea. Birtualizatze motak: partizio fisikoa, sistema eragilearen gaineko bir-
tualizazioa eta HW gaineko birtualizazioa (Bare-Metal). VMware vSphere, VMware ESXi.

8.- Segurtasun kopietarako planak eta sistemak. ARCSERVE segurtasun kopien softwarea.

9.- Biltegiratze-azpiegitura. NAS sistemak. SAN sistemak. Fiber Channel sareak. Flash biltegiratzea.
NVMe. Software bidez zehazturiko biltegiratzea.

10.- Sistemen ezarpena: erabiltzeko prest jartzea. Zerbitzu maila: zerbitzuen definizioa, profil beharrez-
koak eta prozedurak. Aldaketaren kudeaketa. Erabiltzaileei euskarria ematea, Service Desk funtzioa. Gora-
beheren eta arazoen kudeaketa.

11.- Ziber-krimena: eraso- eta erasotzaile-motak. Intrusio teknikak. Lanpostuen segurtasuna. Malwarea-
ren aurkako sistemak. Gailu mugikorren segurtasuna. Segurtasun-proiektu orokorra prestatzea. Auditore-
tzat eta arriskuen kudeaketa.

12.- Segurtasun perimetrala. Suebakiak: motak eta teknologiak. Egoera-ikuskapenezko suebakiak. Apli-
kazioen suebakiak (NGFW). Web aplikazioen suebakiak (WAF). Datu-baseen suebakiak (IDS eta IPS).
Web iragazketarako sistemak. Komunikazio-sareen segurtasuna.

13.- Administrazio elektronikoa 39/2015 Legea. Ziurtagiri digitalak. Egoitza elektronikoa. Artxibo digitala.
Sara sarea.

Oharra: Gai guztiak eskatuko dira deialdi hau Nafarroako Aldizkari Ofizialean argitaratzen den egunean
indardun den araudiari heldurik.

17/2022 ebazpena, 2022ko maiatzaren 30ekoa, Nafarroako Arartekoak
emana, urtebeteko prestakuntza-beka baten deialdirako oinarriak
onesten dituena, euskararen ezagutzaren baldintzarekin, Zuzenbideko
gradua dutenentzat, Nafarroako Arartekoan aritzeko.

Nafarroako Arartekoa instituzio publikoa da,
herritarren eskubideak eta askatasun publikoak
babesten eta hobetzen ditu eta Nafarroako admi-
nistrazio publikoen jarduera gainbegiratzen du.
Hori horrela, Nafarroako Arartekoak uste du
Zuzenbideko unibertsitate-titulua duten pertsonen
prestakuntza sustatu behar dela, modu teorikoan
zein praktikoan, zuzenago ezagutu ditzaten Nafa-
rroako Arartekoaren lan egiteko modua eta jar-
duerak. Beka horiek, herritarrekiko harremanare-
kin zerikusia duten funtzioekin, tutoretza baten
ikuspegiaren eta irizpideen arabera, tutoretza
horrek orientazioa, laguntza, prestakuntza eta
gidaritza emango dizkie tutoretza horretan dauden
bitartean.

Horretarako, erabaki da Nafarroako Ararteko-
an aritzeko, euskaren ezagutzaren baldintzarekin,
Zuzenbideko gradua dutenentzat prestakuntza-
bekaren deialdiko oinarriak onartzea.

Deialdiak bete egiten ditu bai oinarri arautzaile
hauek bai Nafarroako Arartekoaren araudiak agin-
tzen duena ere.

Horren ondorioz, 2005eko azaroaren 21ean
Nafarroako Legebiltzarreko Mahaiak onartutako
Nafarroako Foru Komunitatearen Arartekoaren
Antolaketaren eta Funtzionamenduaren Araudiak
ematen dizkidan eskumenak erabilita, honako hau

EBAZTEN DUT:

1. Urtebeteko prestakuntza-beka baten deial-
dia onestea, euskararen ezagupenaren baldin-
tzarekin eta Zuzenbideko gradua dutenentzat,
Nafarroako Arartekoan aritzeko.

Eranskinean agertzen diren oinarriek arautzen
dute deialdi hau.

2. Deialdia argitaratzea Nafarroako Parlamen-
tuaren Aldizkaria Ofizialean, Nafarroako Aldizkari
Ofizialean eta instituzioko gune digitalean
(www.defensornavarra.com).

Iruiean, 2022ko maiatzaren 30an

Nafarroako Arartekoa: Patxi Vera Donazar

ERANSKINA
Urtebeteko prestakuntza-beka baten
deialdirako, euskararen ezagutzaren
baldintzarekin, oinarriak onesten dituena,
Zuzenbideko gradua dutenentzat,
Nafarroako Arartekoan aritzeko

1. oinarria. Xedea.

1.1. Deialdiaren xedea da, euskararen ezagu-
tzaren baldintzarekin, Zuzenbideko gradua duten
pertsonentzako beka bat ematea, lehiaketa bidez,
Nafarroako Arartekoan aritzeko.

1.2. Deialdiaren helburua da Zuzenbideko gra-
dua dutenentzat prestakuntza juridikoa bultzatzea,
instituzioan herritarren eskubideak babesteko eta
hobetzeko egiten diren jarduerak zuzenean eza-
gutu ditzaten.

1.3. Euskararen ezagutzak baldintza espezifi-
koa suposatzen du. Baldintza honek Nafarroako
Arartekoarengana euskaraz zuzentzen den edo-
norekin harremantzea, Nafarroako hizkuntza pro-
pio honetan erantzuteko beharrean du oinarria.

2. oinarria. Iraupena.

2.1. Bekak hamabi hilabete iraungo du, eta
aukeratze prozesua bukatzerakoan espero da
bere hasiera.

2.2. Beka ezin da luzatu.

3. oinarria. Bekaren zenbatekoa eta ordainke-
ta.

3.1. Bekak 1.050 euroko zenbateko gordina
izango du hilean, edo dagokion zati propor-
tzionala, hala behar bada. Bekadunari dagokion
Gizarte Segurantzaren kuota deskontatuko zaio.
Diru-kopuru horri pertsona fisikoen errentaren gai-
neko zergari dagokion atxikipena egingo zaio,
indarra duten arauei jarraikiz hala egin behar bal-
din bada.

3.2. Bekaren onuradunaren araubidea beste-
ren konturako langileenaren parekoa izango da
Gizarte Segurantzako Araubide Orokorrean sar-
tzearen ondorioetarako, urriaren 24ko 1493/2011
Errege Dekretuan ezarri bezala; dekretu horrek
prestakuntza-programetan parte hartzen dutenak
Gizarte Segurantzako Araubide Orokorrean nola
eta zein baldintzatan sartzen diren arautzen du,
Gizarte Segurantzaren sistema eguneratu, egoki-

tu eta modernizatzeari buruzko abuztuaren 1eko
27/2011 Legearen hirugarren xedapen gehigarrian
aurreikusitakoa garatuz.

3.3. Gizarte Segurantzako Araubide Orokorre-
an sartzeko, bertan kidetzeko eta/edo alta har-
tzeko, eta araubide horretatik ateratzeko ere, kon-
tuan hartuko da pertsona onuraduna noiz hasten
den prestakuntza-programan eta noiz uzten duen,

enpresak Gizarte Segurantzan inskribatzeko
eta langileak kidetzeko, alta eta bajak hartzeko eta
haien datuak aldatzeko Erregelamendu Orokorre-
an ezarritako modu, epe eta ondorioekin. Urtarrila-
ren 26ko 84/1996 Errege Dekretuaren bidez one-
tsi zen araudi hori.

3.4. Onuradunari ematen zaion dirua ez da
inolaz ere soldata edo lansaritzat hartuko, lagun-
tza ekonomiko publikotzat baizik.

4. oinarria. Bateraezintasunak.

Prestakuntza-beka bateraezina izango da
Nafarroako Foru Erkidegoko Administrazioak
emandako bekekin, bai eta beste administrazio,
instituzio edo entitate publiko zein pribatu batzuek
edo partikularrek emandako bekekin ere, institu-
zioak aurkakoa adierazi ezean.

5. oinarria. Izangaiek bete behar dituzten
baldintzak.

5.1. Dokumentazioa aurkezteko epea bukatzen
den egunean baldintza guzti hauek betetzen dituz-
ten pertsona fisikoak soilik izan daitezke onuradu-
nak:

a) Adinez nagusia izatea.

b) Espainiako nazionalitatea izatea edo Euro-
par Batasuneko estaturen batekoa edo, Europar
Batasunak izenpetu eta Espainiako Estatuak
berretsitako nazioarteko itunen arabera, langileen
joan-etorri askea aplikatzen duen estaturen bate-
koa izatea. Nolanahi ere, Espainiako nazionalita-
tea ez duenak gaztelaniaz behar adina badakiela
frogatu beharko du.

c) Zuzenbideko graduaren unibertsitate-titulu
ofiziala izatea, Espainiako agintariek emana edo
homologatua, eta deialdi hau argitaratu baino
lehenagoko hiru urtean lortu izana. Zuzenbideko
graduaren baliokidea izango da Zuzenbideko eta
beste zientzietako gradu bikoitza.

d) Bizitokia Nafarroan izatea, deialdia argitara-
tu baino urte bat lehenagotik gutxienez.

e) Jarduteko gaitasun osoa izatea, eta ez iza-
tea bekaren xede den prestakuntza-jardueran ari-
tzea galaraz diezaiokeen desgaitasun fisikorik edo
gaixotasunik.

f) Euskarako B2 maila edo maila baliokidea
izatea.

g) Zerga guztien ordainketak eta Gizarte
Segurantzarekiko betebeharrak egunean dituela
frogatzea, eta ez kobratzea administrazio edo
entitate publiko edo pribatu batetik helburu bera
duen beste edozein laguntza publiko bateraezinik.

5.2. Baldintza horiek guztiak bekaldi osoan
bete beharko dira.

6. oinarria. Baloratzeko baremoa.

Baremo honi jarraituz baloratuko dira eskabi-
deak:

a) lkasketa-espedientea: Gehienez ere 10
puntu.

Espedientearen batez besteko nota baloratuko
da dagokion Unibertsitateak emandako puntua-
zioaren arabera.

Ez dira baloratuko 6 puntutik beherako batez
bestekoa duten espedienteak (10 puntuko eska-
lan)

b) Bestelako unibertsitate-titulu ofizialak:

Zuzenbideko gradua ez den bestelako uniber-
tsitate-titulu ofizialik izanez gero, Espainiako agin-
tariek emana edo homologatua, puntu bat emango
da titulu bakoitzeko.

Unibertsitateko gradu titulua ez den bestelako
titulua, dela masterra, dela doktoretza edo beste-
ren bat 0,5 puntu titulu bakoitzeko.

c) Zuzenbide publikoari lotutako ikasgai edo
arlo hauetan lortutako kalifikazioek: gehienez ere
10 puntu.

— Konstituzio-zuzenbidea.

— Zuzenbidearen iturriak.

— Oinarrizko eskubideak.

— Estatuaren antolaketa.

— Administrazio-zuzenbidea, zati orokorra.
— Administrazio-zuzenbidea, zati berezia.
— Nafarroako zuzenbide publikoa.

d) Hizkuntzen ezagutza.

Ikastetxe publikoek emandako ziurtagiriak edo
titulu ofizialak soilik baloratuko dira.

Hizkuntza eskola ofizial batek emandako gaita-
sun-agiria edo titulua edo ofizialki baliokidea den
titulua edukiz gero, gehienez ere 1 puntu hizkun-
tza bakoitzarengatik; baremo honen arabera:

HEOko MAILA  ZIURTAGIRIA PUNTUAK
1. eta 2. maila A1l eta A2 0

3. maila B1 0,40

4. maila B2 0,70

5. maila C1 1,00

Hizkuntza eskola ofizialetatik kanpoko ikastet-
xeetan egindako ikasketen kasuan, berariaz aipa-
tu beharko da egindako ikasketak zein ziurtagiri-
ren baliokideak diren, Hizkuntzen Europako
Erreferentzia Esparru Bateratuaren gomendioei
jarraikiz.

Euskarari dagokionez, ez da B2 maila balora-
tuko ezta maila txikiagoa ere ez.

C1 edo maila baliokidea 0,5 punturekin balora-
tuko da eta C2 maila 1 punturekin.

e) Elkarrizketa pertsonala: gehienez ere 10
puntu.

Puntu gehien lortu dituzten hiru pertsonei egin-
go zaie elkarrizketa. Ebaluazio Batzordeko kide
batek egingo ditu elkarrizketak.

Baloraziorako honako hauek hartuko dira kon-
tuan: motibazioa; ekimena; erantzunen argitasuna
eta ordena; gaiak beren artean lotzeko gaitasuna;
jendea hartzen jarduteko, talde-lanerako eta gizar-
te-harremanetarako gaitasunak; eta beste gaita-
sun sozial edo intelektual batzuk.

Beka eskatzaileei posta elektronikoz egingo
zaie dei, gutxienez ere 48 ordu lehenago. Elkarriz-
keta egitea nahitaezkoa da, eta hautapen proze-
sutik baztertu egingo da agertzen ez dena; hala-
koetan, puntuazio handiena duen hurrengoari
deituko zaio.

Era berean, hautagai bakoitzarekin elkarrizketa
bat mantenduko da euskaraz, Nafarroako hizkun-
tza propio honetan bere espresioa eta hitz jarioa
baloratzeko asmoarekin.

7. oinarria. Eskaerak.

7.1. Interesdunek dagokion eskabidea toki
hauetako batean aurkeztu beharko dute:

a) Nafarroako Ararteko Erregistroan. Emilio
Arrieta kalea 12, behea, 31002, Irufiea.

b) Posta elektronikoz, dokumentu guztiak
info@defensornavarra.com helbidera bidalita, 7.3
puntuan ezartzen dena kontuan hartuz.

¢) Administrazio Publikoen Administrazio Pro-
zedura Erkideari buruzko urriaren 1eko 39/2015
Legearen 16.4 artikuluan adierazitako tokiren
batean.

7.2. Deialdi hau Nafarroako Aldizkari Ofizialean
argitaratu eta hurrengo egunetik aurrera hogei
egun naturaleko epean aurkeztu beharko da eska-
bidea.

7.3. Eskabidearekin batera agiri hauek aurkez-
tuko dira:

a) Eskabidea, eranskineko ereduaren arabera-
koa betea.

b) Eskatzailearen curriculum vitae-a, lortutako
merezimendu guztiak zehatz-mehatz jasota.

c) lkasketa espedientearen ziurtagiria, maila
bakoitzeko gai guztien kalifikazioekin, batez beste-
ko nota barne, zein deialditan gainditu zituen
espresuki aipatzen duena.

d) Alegatzen dituen merezimenduak frogatzeko
agiriak.

e) Hizkuntzak meritu gisa baloratzeko: hizkun-
tza ezagutzaren dutela bermatzen duten ziurtagi-
riak edo titulu-egiaztagiria.

7.4. Epean aurkeztutako eskaerak aurreko
zenbakian finkatutako dokumentuak ez baditu,
interesdunari eskatuko zaio hamar egun baliodu-
neko epean zuzendu dezala, eta adieraziko zaio,
zuzendu ezean, eskaerari uko egiten diola ondo-
rioztatuko dela eta espedientea artxibatuko dela,
eta azken gorabehera hori jakinaraziko zaiola.

Deialdian ezarritako merezimenduei buruzko
agiriak aurkezten ez badira, ezingo da zuzenketa-
rik egin.

7.5. Eskatzaileek beren helbide elektronikoa
emango dute, behar diren jakinarazpenak jaso-
tzeko.

7.6. Prestakuntza-beka jasotzeko eskaera aur-
kezteak berarekin dakar eskatzaileak deialdiaren
oinarriak onartzea.

8. oinarria. Ebaluazio Batzordea.

8.1. Ebaluazio Batzordea arduratuko da bete-
beharrak egiaztatzeaz eta bekak eskatzen dituzte-
nek alegatutako merezimenduak ebaluatzeaz.

8.2. Ebaluazio Batzordeak aurkezten diren
eskaerak aztertu eta baloratuko ditu, eta izangaien
zerrenda bat egingo du, lortutako puntuazioaren
araberakoa.

8.3. Ebaluazio Batzordea hauek osatuko dute:
— Instituzioko idazkari nagusiak.

— Nafarroako Ararteko aholkulari batek (idazka-
ri-lanak egiten dituena).

— Instituzioko kudeaketa-teknikariak.

Aipatutako pertsonetako bat ez badago, Nafa-
rroako Arartekoak instituzioko aholkulari bat izen-
da dezake.

9. oinarria. Hautaketaren ondorengo prozedu-
ra.

9.1. Ebaluazio Batzordeak bekarako hautatu
duen pertsonak dokumentazio hau aurkeztu
beharko du, hautaketa jakinarazi eta gehienezko
bost egun naturaleko epean:

a) Nortasun Agiri Nazionalaren edo baliokidea
den identifikazio agiriaren fotokopia.

b) Zuzenbideko graduaren tituluaren fotokopia.

c) Nafarroako herriren bateko erroldatze ziurta-
giri eguneratua, antzinatasuna zehazten duena.

d) Euskarazko B2 titulu publikoaren kopia bat
edo maila baliokidearena.

e) Jarduteko gaitasun osoa duela, eta bekaren
xede den prestakuntza-jardueran aritzea galaraz
diezaiokeen desgaitasun fisikorik edo gaixotasunik
ez duela adierazten duen dokumentu bat. Eredu
bat emango da baldintza hori egiaztatzeko.

f) Zerga guztien ordainketak eta Gizarte
Segurantzarekiko betebeharrak egunean dituela
frogatzea, eta ez kobratzea administrazio edo
entitate publiko edo pribatu batetik helburu bera
duen beste edozein laguntza publiko bateraezinik.
Eredu bat emango da baldintza hori egiaztatzeko.

9.2. Beka Nafarroako Arartekoaren ebazpen
baten bidez emango da, eta ebazpen hori institu-
zioaren gune digitalean argitaratuko da:
https://www.defensornavarra.com

Hautaketa-prozesuan parte hartzen dutenei
idatziz emango zaie emaitzaren berri, eta lortu
duten guztizko puntuazioa adieraziko zaie; nola-
nahi ere, espedienteko informazioa kontsultatzeko
eskubidea izango dute.

9.3. Eskatutako dokumentazioa ez bada aur-
kezten, edota aurkezten dena ez da eskatutakoa,
interesdunak uko egin duela ulertuko da, eta zen-
tzu horretan komunikatuko zaio.

9.4. Eskaerak aurkezteko epea bukatu eta hiru
hilabeteko epean berariazko ebazpenik jakinaraz-
ten ez bada, ukatu egin direla ulertuko da.

10. oinarria. Deialdia hutsik geratzen bada.

Hautatze prozesu honen arabera deialdia hu-
tsik geratzen bada, Nafarroako Arartekoko institu-
zioak aurreko deialdira aurkeztu ziren pertsonei
dei dezake, betiere

deialdi honetan eskatutako baldintzak betetzen
badituzte eta jasotako puntuazioa kontuan hartuta,
edonola ere eta hautaketa egokia lortzeko beha-
rrezko neurriak hartu ahal ditu.

11. oinarria. Tutoretza.

11.1. Beken onuradunaren jarduerak aholkulari
batek gainbegiratuko ditu eta aholkulari horren
tutoretzapean egongo da onuraduna.

11.2. Tutoreak orientazioa, laguntza,
prestakuntza hobea eta gidaritza emango dizkio
bekadunari erakundean dagoen bitartean.
Prestakuntza bideratu eta gainbegiratzeaz ardura-
tuko da, orientabideak, gomendioak, iradokizunak
eta, hala badagokio, zuzenketa oinarrituak ezarriz,
bekadunak prestakuntza hobea izan dadin. Beka-
dunen betebehar orokorrak eta espezifikoak bete-
tzen direla gainbegiratuko du.

11.3 Tutoreak prestakuntza-plan orientagarri
bat emango dio bekaren onuradunari, bertan
nahitaezkotzat jotzen diren ebaluazioak alde bate-
ra utzi gabe.

12. oinarria. Onuradunaren betebeharrak.
Betebehar hauek ditu bekaren onuradunak:

a) Bekaren xedeko prestakuntza-jarduera bete-
tzea.

b) Betebeharrak eta baldintzak betetzen dituela
frogatzea, bai eta, orobat, beka jasotzeko arrazoi
izan diren jarduerak egin dituela eta helburuak
bete direla ere.

c) Emandako bekaren gainean egin ditzaketen
egiaztapen-lan guztietan parte hartzea.

d) Xede berarekin eskatu edo jaso dituen bes-
telako beka edo diru-laguntzen berri ematea Nafa-
rroako Arartekoari.

e) Nafarroako Arartekoari komunikatzea eman-
dako bekari espresuki uko egiten diola, jarduerak
utzi baino hamar egun natural lehenago gu-
txienez.

f) Bekaren zuzeneko ondorio diren jarduera eta
argitalpen guztietan bekadun gisa aritu dela adie-
raztea.

g) Bekaldiak irauten duen bitartean eta ondo-
ren, ezagutzen duen isilpeko informazio tekniko
edo administratiboaren gainean sekretua eta
konfidentzialtasuna gordetzea.

h) Zein erakundetan jarduten duen, bertako
barne edo funtzionamendu araubidea betetzea.

i) Nafarroako Ogasun Publikoarekin dituen
betebeharrak egunean dituela egiaztatzea. Eman-

go den ereduan, Nafarroako Arartekoari baimena
ematea egongo da, onuradunak zerga-betebeha-
rrak egunean dituela egiaztatzen dituen datuak
kontsultatzeko, jarduerak hasten diren unean.

i) Nafarroako Arartekoaren datu pertsonalak
babesteko legezko erregimena onartzea.

13. oinarria. Prestakuntza-jardueraren hasiera
eta uko egitea.

13.1. Onuradunak adierazten den egunean
hasi beharko du lanean instituzioan. Adierazitako
egunean onuraduna ez bada jardunean hasten,
Nafarroako Arartekoari horren berri eman gabe,
edo onuradunak lanean ez hasteko arrazoiak
adierazi eta instituzioak ez badu ikusten ezinbes-
teko arrazoiak direla edo ez dagoela behar bezala
justifikatuta, bekari behin betiko uko egiten diola
ulertuko da.

13.2. Bekari uko eginez gero, Nafarroako Arar-
tekoari horren berri eman beharko zaio. Beka
erabiltzen hasi ondoren, bekari uko eginez gero,
Nafarroako Arartekoari berariazko ukoaren berri
eman beharko zaio, jarduera utzi baino hamar
egun natural lehenago gutxienez.

13.3. Eskuratutako bekari edozein arrazoiren-
gatik uko eginez gero, zilegi izango da zerrendan
hurrengo edo hurrengoei ematea, deusetan gala-
razi gabe onuradunak uko egin arte dituen betebe-
harrak eta 10. oinarrian ezarritakoa kontuan har-
tuz. Kasu honetan, ordezkatzen duen pertsonak,
gehienez urte bateko epean egingo du.

14. oinarria. Prestakuntza-jarduera egitea.

Bekaduna Nafarroako Arartekoaren egoitzan
arituko da, astean 30 ordu eginda. Halaber, beka-
dunak prestakuntzarako behar diren joan-etorriak
egingo ditu.

Bekadunak 27 egun baliodun izango ditu a-
tseden hartzeko.

15. oinarria. Jabetza intelektuala.

Bekarako hautatu den pertsonak jabetza inte-
lektualaren gainean dituen eskubideak, Nafarroa-
ko Ararteko bekaldian egindako jardueraren ondo-
rioz eskuratzen direnak, eskubide horiek
erregulatzen dituzten Estatuko arauetan ezarrita-
koari jarraikiz arautuko dira. Horri dagokionez, ins-
tituzioak ez dio uko egiten agirien, azterlanen,
ikerlanen, lanen, eskubideen, emaitza zientifikoen
eta izan litezkeen asmakuntzen gainean legokio-
keen jabetzari.

16. oinarria. Lan- edo administrazio-harrema-
nik eza.

16.1. Beka erabiltzea eta bekaduna izatea ez
da zerbitzuak ematea, eta egoera horrek ez dakar
berarekin lan-harremanik, lan administratiborik
edo lan estatutupekorik sortzea Nafarroako Arar-
tekoaren instituzioarekin, ez eta antzeko eskubi-
derik lortzea ere. Instituzioak ez du konpromisorik
hartuko beka bukatutakoan bekadunak bere plan-
tillan sartzeko.

16.2. Prestakuntza bekadunei agintzen zaiz-
kien lan edo jarduerak Nafarroako Ararteko langi-
leek gainbegiratuko dituzte eta langile horiek izan-
go dira lan horien erantzuleak. Bekadunek ezingo
dituzte Nafarroako Ararteko langileen eginkizunak
bete edo beraientzat hartu, ez eta hirugarrenen
aurrean instituzioko kide, ordezkari edo agente
gisa agertu ere.

17. oinarria. Kalte-ordainak jasotzeko eskubi-
dea.

Bekadunak, prestakuntza egiten ari deneko
Nafarroako Arartekorekin duen harreman juridikoa
ezertan aldatu gabe, eskubidea izango du zerbi-
tzuagatik eta bidaiengatik izango duen gastuenga-
tik langileei dagozkien ordain berberak jasotzeko.

18. oinarria. Bekaren ordainketa itzultzea edo
bertan behera uztea.

18.1. Nafarroako Arartekoak eskubidea izango
du onuradunari eskatzeko jaso duen zenbateko
osoa edo zati bat itzultzeko, edo zenbateko horiek
bertan behera uzteko, kasu hauetan:

a) Beka eskatzeko eta lortzeko baldintzak fal-
tsutu baditu edo beka ez ematea ondorioztatuko
luketen baldintzak ezkutatu baditu.

b) Bekadunak bere gain hartutako betebeha-
rrak eta eginkizunak ez betetzea, jarduerak egiten
ardurarik ez jartzea, errendimendu eta aprobe-
txamendu eskasa izatea eta lanak kalitate gabe-
koak izatea.

c) Prestakuntza-beka emateko kontuan hartu
diren baldintzak aldatzea, aldez aurretik baimena
lortu gabe. Horretaz gain, aldi berean jasotzea
beka horrekin bateratu ezin den beste beka edo
dirulaguntzaren bat edo bateragarria kontsidera-
tzen ez den lan edo aktibitateren bat eginez gero.

d) Instituzioak egindako bekaren inguruko
egiaztatze-jardueretan parte ez hartzea.

18.2. Nafarroako Arartekoak erabakiko du,
ebazpen baten bidez, beka itzuli behar den edo
bertan behera geratuko den. Horretarako, aldez
aurretik espediente kontraesankor bat egingo da,

txostenekin, frogekin eta onuradunaren alegazioe-
kin.

18.3. Ebazpena interesdunari jakinaraziko
zaio, tokia, modua eta diru-sartzea egiteko edo
beka eteteko epea adierazita.

19. oinarria. Prestakuntzaren egiaztagiria.

Prestakuntza-beka bukatzen denean, Nafarro-
ako Arartekoak egiaztagiri publiko bat argitaratuko
du onuradunaren prestakuntzari buruzkoa. Beka
bere osotasunean egiten ez bada, instituzioak
egiaztagiri honen igorpena ematea baloratuko du,
pertsona onuraduna egindako aktibitatea ikusita.

20. oinarria. Aplikatu beharreko legeria.

Oinarri hauen interpretazioen eta aplikazioen
ondorioz ager daitezkeen gorabehera guztiak
Nafarroako Arartekoak ebatziko ditu, oinarrietan

ezarritakoaren eta aplikatu behar den araudiaren
arabera.

21. oinarria. Errekurtsoak.

Errekurtso hauek jar daitezke deialdiko oina-
rrien eta oinarriak betetzeko ekintzen aurka:

a) Aukerako berraztertzeko errekurtsoa jar-
tzeko aukera izango dute Nafarroako Arartekoa-
ren aurrean, ebazpena jakinarazi eta, hurrengo
egunetik hasita, hilabeteko epean, urriaren 1eko
39/2015 Legearen arabera (Administrazio Publiko-
en Administrazio Prozedura Erkideari buruzkoa).

b) Administrazioarekiko auzi-errekurtsoa jar
dezakete Nafarroako Justizia Auzitegi Nagusiko
Administrazioarekiko Auzien Salan, ebazpena
jakinarazten den ondorengo egunetik hasita eta bi
hilabeteko epean, oinarri hartuta uztailaren 13ko
29/1998 Legea (administrazioarekiko auzien juris-
dikzioa arautzen duena).

ZUZENBIDEAN GRADUATUTAKO PERTSONENTZAT ETA EUSKARAREN
EZAGUTZAREN BALDINTZAREKIN NAFARROAKO ARARTEKOAN ARITZEKO
PRESTAKUNTZA BEKA BAT ESKATZEKO ESKAERA ORRIA

jaun/andreak, ____ NAN zenbakia duenak,
helbidean bizi denak (zehaztu kalea, plaza,
posta-kodea eta herria), eta prozedura honi dagozkion jakinarazpenetarako telefonoa eta
posta elektronikoa dituenak,

ESKATZEN DU: Duela gutxi deitutako Nafarroako Arartekoaren erakundean aritzeko Zuzenbidean gra-
duatutako pertsonentzako eta euskaren ezagutza baldintzarekin prestakuntza-beka bat lortzeko prozeduran
parte hartzea.

ADIERAZTEN DU: Deialdiko 5. oinarrian ezarritako baldintza guztiak betetzen dituela (adin nagusikoa
izatea, nazionalitatea, Zuzenbideko gradu-titulua, Nafarroan bizitzea, zereginak betetzeko gaitasuna, eus-
karazko B2 maila edo baliokidea eta zerga betebeharrak eta Gizarte Segurantzarekiko betebeharrak egune-
an izatea).

HORRETARAKO, deialdiko 7.3 oinarria betez, hark eskatutako dokumentu hauek aurkezten ditu: a)
eskaera-orria, beteta eta sinatuta, b) curriculum vitae-a eta lortutako merezimenduen zerrenda, c) espedien-
te akademikoaren egiaztagiria, d) aipatutako merezimenduak egiaztatzeko dokumentuak eta e) beharrez-
koa izanez gero, hizkuntzen egiaztapen-tituluak.

JAKINARAZTEN DU: Onartzen dituela deialdiko oinarriak eta prestakuntza-beka honen kudeaketari lotu-
ta bere datu pertsonalak tratatzeko baimena ematen duela.

(e)an, ko (a)ren (e)an.

Eskatzailearen sinadura.

(Deialdia bizkortzeko, arren, dokumentuak posta elektroniko bidez info@defensornavarra.com edo
presentzialki Emilio Arrieta 12, behea, Irufiea helbidean aurkezteko eskatzen da)

NAFARROAKO ARARTEKO JAUNA

DATU PERTSONALEN BABESARI BURUZKO OINARRIZKO INFORMAZIOA

Datu pertsonalen babesarekin lotutako alderdi guztietan, Nafarroako Arartekoak 2016ko apirilaren 27ko
Europako Araudiarekin, uztailaren 3ko 4/2000 Foru Legearekin eta bere jarduerari aplikagarri zaizkion gai-
nerako legeekin bat etorriz jarduten du.

1. Arduraduna: Nafarroako Arartekoa. 2. Xedea: erakundearen jarduera administratiboa (langileak, kontra-
tazioa, zergak...). 3. Legitimazioa: Kontratu, estatutu edo lege bidezko harremana betetzea. 4. Hartzaileak:
administrazio eta erakunde publikoak eta banketxeak. 5. Eskubideak: atzipena, zuzenketa, ezabapena,
tratamenduaren mugaketa, aurkaratzea, eramangarritasuna eta onespenean atzera egitea, legez ezarrita-
ko baldintzetan. 6. Datuen jatorria: administrazio eta erakunde eskudunak, eta interesdunak. 7. Informazio
osagarria: www.defensornavarra.com webgunean kontsultatu daiteke (pribatutasun-politika).

Datuen babesari eta beren eskubideak erabiltzeari dagokionez, interesdunek hona jo dezakete: Nafarroa-
ko Arartekoa helbidea: Arrieta 12, etxabea, Irufiea (Posta-kodea: 31002), telefono zk.: 948 203571, helbide
elektronikoa: info@defensornavarra.com.

Lege Gordailua: NA — 363-1995 ISSN: 2254-1950

